
Гъатхэпэм и 8-р ЦIыхубзхэм я дунейпсо махуэщ

ЩIэныгъэ

Къэбэрдей-Балъкъэр Республикэм и 
Iэтащхьэ КIуэкIуэ К. В. ЦIыхубзхэм я 
дунейпсо махуэм теухуа и хъуэхъу

Щыхьым  и  бжьэр  и  бийщ.
Лъэпкъ Iущыгъэ:

Зыгъэхьэзырар 
ЖЬЭКIЭМЫХЪУ 

Маринэщ.

Европэм и Советым и 
ЩIыпIэ, щIыналъэ власт-
хэм я конгрессым хэт «Ев-
ропей цIыхубэ парт» поли-
тикэ гупым и зэIущIэ 
иджыблагъэ видеоконфе-
ренц IэмалкIэ ирагъэ-
кIуэкIащ. Абы хэтащ 
 КъБР-м и Парламентым и 
Уна фэщI Егоровэ Татьянэ.

ФИГУ къэдгъэкIыжынщи, 
УФ-м и Президент Путин 
Владимир 2020 гъэм дыгъэ-
гъазэм и 25-м къыдигъэкIа 
Унафэ №317-рп-м тету, 
 КъБР-м и Парламентым и 
УнафэщI Егоровэ Татьянэ 
хагъэхьащ 2021 - 2026 
гъэхэм Европэм и Советым 
и ЩIыпIэ, щIыналъэ власт-
хэм я конгрессым УФ-м и 
лIыкIуэу хэтыну гупым. Его-
ровэр хэтщ Европэм и Сове-
тым и ЩIыпIэ, щIыналъэ 
властхэм я конгрессым 
 щIы налъэхэмкIэ  палатэм 
 УФ-м и лIыкIуэхэм я къуэ-
дзэхэм я гупым, Европей 
цIыхубэ партым, унафэр зе-
хьэнымкIэ комитетым. 

- Европэм и Советым и 
ЩIыпIэ, щIыналъэ властхэм 
я конгрессым гъатхэпэм и 
23-м иригъэкIуэкIыну зэ-
хуэсым и пэ къихуэу, полити-
кэ гупхэм я зэIущIэхэр йо-
кIуэкI. Конгрессым я Iуэху 
еплъыкIэхэр къыщагъэлъа-
гъуэ политикэ партиплIым. 
Коронавирусым и зэранкIэ 
мы зэманым Европэм щы-
щыIэ щытыкIэр къэлъытауэ 
зэIущIэхэр видеоконфе-
ренц зэпыщIэныгъэхэмкIэ 
къызэрагъэпэщ. Иджыпсту 
Конгрессым и унафэщIхэр 
ягъэбелджылы. Абыхэм 
ящыщу къагъэлъагъуэ 
 урысейм и лIыкIуэхэм яхэт, 

ТхэквондомкIэ Урысей Федерацэм и 
зэ хьэзэхуэрэ чемпионатрэ Iэпщэры-
зауэмкIэ Къэзан и «Ак Барс» уардэунэм 
иджыблагъэ щекIуэкIащ. Адыгэ пща-
щэхэр абы къыщыхэжаныкIащ.

КЪЭРАЛЫМ и щIыналъэ 35-м икIа спорт-
смен 1100-м щIигъу къыщызэхуэсат 
Т этэрстаным и къалащхьэм. Я ныбжьрэ 
хьэлъагърэ елъытауэ ахэр ерыщу зэны-
къуэкъуащ.

Зэхьэзэхуэм фIы дыдэу зыкъыщагъэ-
лъэгъуащ ди республикэм и лIыкIуэхэм. 
Абыхэм ящыщу Налшык дэт лицей №2-м и 
ебланэ классым щIэс, Мэздэгу Адыгэ 
Хасэм щIыхь зиIэ и тхьэмадэ Дербыт (Му-
дар) Валерэ и пхъурылъху Хубуловэ Ан-

желикэ (килограмм 60-м щIигъу зи хьэ-
лъагъхэм я деж), спортсменкэ ныб-
жьыщIэхэу Багъэтыр Миленэ (килограмм 
35-м нэс), Хъуран Каринэ (килограмм 77-м 
щIигъу) сымэ дыжьын медалхэр зыIэра-
гъэхьащ. Килограмм 46-м нэс зи хьэлъагъ-
хэм я зэпеуэм хэта Ходовэ Анжеликэ ещанэ 
увыпIэр иубыдащ.

Къэзан къыщыхэжаныкIа ди хъыджэбз-
хэр Урысей Федерацэм и командэ къы-       
хэхам хагъэхьащ, жэпуэгъуэ мазэм 
Алыджым щекIуэкIыну Европэм и чемпио-
натым хэтын папщIэ. Ахэр ягъасэ тренер 
цIэрыIуэхэу Кан Юрэ, Бэлагъы Iэдииху, Иль 
Ри Кьенг, Джун Ри Чоль сымэ.

ЖЫЛАСЭ  Замир.

КъБР-м и Iэтащхьэ КIуэкIуэ Казбек 
 гъатхэпэм и 3-м иригъэкIуэкIащ «му-
ниципальнэ сыхьэт» зэIущIэр. Ар теу-
хуауэ щытащ дызэрыт илъэсым лъэпкъ 
проектхэр гъэзэщIэным муниципали-
тетхэр зэрыхуэхьэзырым.

РЕСПУБЛИКЭМ и Iэтащхьэм зэIущIэм 
хэтхэм ягу къигъэкIыжащ щIыналъэхэм            
я администрацэхэм мы Iуэхум зыхуэгъэ-
хьэзырыным, лэжьыгъэр щIэгъэп сын-
щIэным хуэунэтIа пщэрылъхэр ящи-
щIауэ зэрыщытар. Республикэм и Iэта-
щхьэр абы и лъэныкъуэкIэ зыщагъэ-
гъуэзахэм хэплъэри, языныкъуэ 
щIы налъэхэм я Iэ тащхьэхэм гу лъари-
гъэтащ я лэжьыгъэм ныкъусаныгъэхэр 
зэрыхэлъым. Социаль нэ мыхьэнэ зиIэ 
объектхэр ухуэным, жьы хъуахэр зэ-
гъэпэщыжыным щытепс э лъыхьым 
КIуэкIуэ Казбек щхьэ хуэу къытеувыIащ 
узыншагъэр хъумэным епха IуэхущIа-
пIэхэу сымаджэхэм псом япэу зызы-
хуагъазэхэр зэгъэпэщыжыным, а 
лэжьыгъэхэм я фIагъым кIэлъып лъы-
ным мыхьэнэшхуэ зэриIэм. «ЩIыналъэ 
администрацэхэм я Iэтащхьэхэр а Iуэ-
хур тэмэму зэфIэгъэкIыным егугъун 
икIи абы и лъэныкъуэкIэ зыщIагъэкъуэн 
хуейщ щIыналъэ сымаджэщхэм я уна-
фэщIхэм», - къыхигъэщащ абы.

КъБР-м и Правительствэм и УнафэщI 
Мусуков Алий зэрыжиIамкIэ, 2021 гъэм 
къриубыдэу лъэпкъ проектхэр гъэзэ-
щIэным мылъкуу хухахыр нобэм ири-
хьэлIэу сом меларди 6,5-рэ мэхъу, а 
ахъшэм щыщу сом меларди 4,9-р къэ- 
рал бюджетым, сом мелард 1,6-р респуб-

ликэм ейм къыхэкIынущ.
Республикэм и щIыналъэхэм щыщIа-

дзащ щIыналъэ проектиблым хыхьэ 
лэжьыгъэхэм - «Дэтхэнэ сабийми и 
 ехъулIэныгъэ», «Творчествэм дихьэх 
цIыхухэр», «Щэнхабзэ», «Гъуэгухэр», 
 «Къалэм ущыпсэуну тынш щIыныр», 
«Ущыпсэуну къемызэгъыж унэхэр нэхъ 
мащIэ щIын», «Псы къабзэ» жыхуиIэхэм 
яужь ихьащ. УхуакIуэ IуэхущIапIэхэм 
 иращIылIащ зэгурыIуэныгъэ 60-м щIигъу, 
иджыри 8-мкIэ Iуэху зэрызэдащIэнум и 
дэфтэрхэр хьэзыр хъуакIэщ, ухуэныгъэ 
зыбжанэм еувэлIащ. «Дызэрыт илъэсым 
ирагъэкIуэкIыну яубзыхуа лэжьыгъэхэр 
фокIадэ - жэпуэгъуэхэм къриубыдэу 
 кърахьэлIэн хуейуэ дгъэуващ, ухуэны-
гъэхэм ныкъусаныгъэ гуэрхэр хэлъу 
 ящIауэ къыщIэкIмэ, ахэр ягъэзэкIуэжын 
щхьэкIэ зэман яIэн хуэдэу», - жиIащ Му-
суков Алий.

Республикэм и муниципальнэ зэгу-
хьэныгъэхэм псори зэхэту хухахащ бюд-
жет зэхуаку трансферту сом мелуан 647,5-
рэ. Iуэхур зэхьэлIа министерствэ-хэм му-
ниципалитетхэм зэгурыIуэныгъэ блыщI 
хуэдиз иращIылIащ, лэжьыгъэхэр зэры-
зэфIагъэкIыну мылъкур хуау тIып щыным 
теухуауэ. КъимыдэкIэ, респуб ликэм и 
 гъуэгухэр зыхуей хуэгъэзэным тра-
гъэкIуэдэну УФ-м и Правительствэм и 
унафэкIэ сом мелуан 331-рэ къратащ.          
А ахъшэр хухахынущ щIыналъэм и гъуэгу 
20, псори зэхэту километри 101-рэ я 
кIыхьагъыу, зэрагъэпэщыжыным.

КъБР-м и Iэтащхьэмрэ Прави-                       
тельствэмрэ я пресс-IуэхущIапIэ.

Гъатхэпэм и 1-м Москва лэжьыгъэ Iуэ-
хукIэ щызэIущIащ КъБР-м и Iэтащхьэ 
КIуэкIуэ Казбекрэ Урысейм Хьэуа транс-
портымкIэ и къэрал агентствэм и унафэщI 
Нерадькэ Александррэ.

ЗЭIУЩIЭМ щытепсэлъыхьащ Къэбэрд ей-
Балъкъэрым хьэуа зэпыщIэныгъэхэм зы-
щегъэужьынымкIэ щыIэ Iэмалхэм. Къапщ-
тэмэ, Налшык аэропортым и инфраструк-
турэр егъэфIэкIуэным, кхъухьлъатэкIэ 
здэкIуэ щIыпIэхэм, абыхэм я бжыгъэхэм 

 хэгъэхъуэным, апхуэдэуи, эпидемиологие 
щытыкIэр нэхъыфI хъужмэ, хамэ къэрал 
кIуэ рейсхэр зэтеублэжыным.

ЗэIущIэм щхьэхуэу щытепсэлъыхьащ 
 республикэм дежкIэ мыхьэнэшхуэ зиIэ 
Iуэхум - къалащхьэм и аэродромым и телъэ-
тыкIыпIэ-къэтIысыжыпIэр щыIэ мардэхэм 
къизагъэу зэгъэпэщыжыныр зыхуэфащэ 
къэрал программэм хэгъэхьэным.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къыргъызстаным и хея-
щIэ IэнатIэм и лэжьакIуэ-
хэм я махуэщ

Азербайджан Республи-
кэм щагъэлъапIэ физкуль-
турэмрэ спортымрэ я ма-
хуэр

1711 гъэм Пётр Езанэм и 
унафэкIэ Сенатыр - хабзэуб-
зыху, къэрал Iуэхухэр 
зэкIэлъызыгъакIуэ орган нэ-
хъыщхьэр - къызэрагъэпэ-
щауэ щытащ.

1953 гъэм Сталин (Джу-
гашвили) Иосиф дунейм 
ехыжащ.

1970 гъэм Ядернэ Iэщэм 
земыгъэубгъуным теухуа зэ-
гурыIуэныгъэм къару игъуэ-

Налшык къалэ дэт, Котляровхэ Викторрэ Марие-
рэ я тхылъ тедзапIэм иджыблагъэ къыщыдэкIащ 
томипщI хъу «Къэбэрдей-Балъкъэрым и щІыуэпс 
хъугъуэфІыгъуэхэр» зи фІэщыгъэ проектым хиу-
быдэ япэ тхылъыр. Зихуэдэ щымыIэ лэжьы-
гъэшхуэм къызэщIеубыдэ Къэбэрдей-Балъкъэ-
рым и щIыуэпсым и беягъым, и Iуэху зытетым, ар 
зэрызэрахьэм теухуа къэхутэныгъэхэр. Проектыр 
щIэныгъэм и лъагапIэм удэзыш ехъулIэныгъэу 
зэрыщытым къыдэкIуэу, щIыуэпсыр зехьэнымкIэ 
щыIэ Iуэхугъуэ зэхэмыбзхэм я хэкIыпIэхэр къэ-
зылъыхъуэ, дыкъэзыухъуреихь дунейр хъумэным 
ехьэлIауэ гупсысэ щхьэпэхэр утыку къизыхьэ 
къэхутэныгъэуи утыку къохьэ.

«АДЫГЭ псалъэ» газетым нэхъапэкIэ зэрытетащи, 
«Къэбэрдей-Балъкъэрым и щІыуэпс хъугъуэфІы-
гъуэхэр» проектыр къыхэзылъхьар ЩІэныгъэхэмкІэ 
Дунейпсо Академием и тхьэмадэ Къанокъуэ Арсенщ, 
жэуап зыхь редакторыр биологие щIэныгъэхэм я док-
тор Щхьэгъэпсо Сэфарбийщ. Проектым ипкъ иткIэ, 
дунейм къытехьэнущ: «Къэбэрдей-Балъкъэрым и 
псэущхьэ дунейр», «Къэбэрдей-Балъкъэрым и рекре-
ацие хъугъуэфІыгъуэхэр», «Къэбэрдей-Балъкъэ рым 
и щІыгулъ хъугъуэфІыгъуэхэр», «Къэбэрдей-Балъ-
къэрым и мэзхэр», «Къэбэрдей-Балъкъэрым и хьэу-
ар», «Къэбэрдей-Балъкъэрым и щIыгу хъугъуэ-
фIыгъуэхэр», «Къэбэрдей-Балъкъэрым и псыхъуэ-
хэр», «Къэбэрдей-Балъкъэрым и пкъыгъуэбэ къэ-
кIыгъэ хэр», «Къэбэрдей-Балъкъэрым и Тхылъ 
ФIыцIэр» тхылъхэр.

Апхуэдэу, проектым хэту дунейм къытехьэнущ 
«Къэбэрдей-Балъкъэрым и къэкIыгъэмрэ къэкIыгъэ 
дунеймрэ я тхыдэ» къэхутэныгъэри.

Япэу къыдэкIа «Къэбэрдей-Балъкъэрым щыкIуэ-
дыжынкIэ шынагъуэ зиIэ къэкIыгъэхэр» зи фIэщыгъэ 
тхылъыр кIуэдыпIэм ит, ди щIыналъэм зэзэмызэ ды-
дэ фIэкIа ущызыхуэмызэ къэкIыгъэхэм ятеухуащ. 
Щхьэгъэпсо Сэфарбийрэ Нэдзырэ Ранетэрэ илъэс 
зыбжанэ щIауэ ирагъэкIуэкI къэхутэныгъэм IупщIу 
къы щыгъэлъэгъуащ къэкIыгъэхэм къащхьэщыхьа 
шы нагъэр цIыхур емыгупсысу и ягъэ щIыуэпсым зэ -
рыригъэкIым къызэришэр, дунейм щекIуэкI зэ-
хъуэкIыныгъэхэм зэрепхар. Апхуэдэу, щIэныгъэлIхэр 
топсэлъыхь къэкIыгъэхэр хъума хъун папщIэ хэхауэ 
Къэбэрдей-Балъкъэрым щиIэ щIыпIэхэм, абы ще-
кIуэкI лэжьыгъэм, къэкIыгъэхэр гъэбэгъуэжыным 
 теухуауэ щыIэ хэкIыпIэхэм.

Тхылъыр и бжыгъэкIэ 500-м щIигъуркъым, сурэт 
щхъуэкIэплъыкIэ куэд гуэдзэну иIэщ, зи цIэр къыщы-
гъэлъэгъуа къэкIыгъэхэм я адыгэбзэри, урысыбзэри, 
латиныбзэри къыщыхьащ. Проектым хиубыдэ 
тхылъхэр илъэсищым и кIуэцIкIэ къыдэкIыну тра-
щIыхь.

ШУРДЫМ Динэ.

Ди цIыхубз лъапIэхэ!
Си гум къыбгъэдэкIыу сынывохъуэхъу 

къэблэгъа махуэшхуэмкIэ - ЦIыхубзхэм я 
дунейпсо махуэмкIэ!

А махуэр гъэнщIащ гурыщIэ къабзэ-
хэмкIэ, гуапэхэмкIэ. Абы щызэхуэхьэсащ 
цIыхубз-анэм, гъащIэм Iэпэгъуу щыдиIэ 
бзылъхугъэм, унагъуэ жьэгум и хъума-
кIуэм яхуэтщI пщIэр, фIыщIэр, лъагъуны-
гъэр. Фигу щабэхэмрэ фи Iущыгъэмрэ 
нэхърэ нэхъ лъапIэ теткъым дунейм. Iуэху 
псори зэрызэдэфхьыфым къыдэкIуэу 
 дахэу, гуакIуэу фыкъызэрынэжыфри 
пщIэ хэха зыхуэфащэщ.

Нобэ республикэм и зы IэнатIи уи нэгу 
къыпхущIэгъэхьэнукъым цIыхубзхэр жы-
джэру хэмыту. Фэ ехъулIэныгъэхэр къы-
щы вогъэлъагъуэ фи лэжьапIэхэм, хьэ-
рычэт Iуэхум, щIэныгъэм, къэрал къу-
лыкъущIапIэхэмрэ жылагъуэ гъащIэмрэ. 

Апхуэдэу щытми, уасэ зимыIэ фIыгъуэш-
хуэр - ар анэу фызэрыщытырщ. Уна-
гъуэрщ ди жылагъуэм и лъабжьэр. Абы 
къыхэкIыуи унагъуэхэм защIэгъэ-
къуэным, абыхэм я зэIузэпэщыгъэр егъэ-
фIэкIуэным хуэгъэза къалэнхэр ди поли-
тикэм щынэхъыщхьэ дыдэхэм ящыщщ. 
ДяпэкIи дегугъунущ унагъуэмрэ сабий-
хэмрэ я сэбэп зыхэлъ Iуэхухэр зэфIэ-
гъэкIыным.

Си гум къыбгъэдэкIыу фIыщIэ фхуэс-
щIыну сыхуейщ хьэлэлу фызэрылажьэм, 
къытщIэхъуэ щIэблэм фи нэIэ зэрате-
тым, гумащIэу, гуапэу фызэрыщытым 
пап щIэ.

Ди цIыхубз лъапIэхэм си гуапэу сыны-
вохъуэхъу фыузыншэу, гъатхэ гукъыдэж 
фиIэу, лъагъуныгъэрэ зэIузэпэщыгъэрэ 
фи унагъуэхэм илъу фыпсэуну, фи гу-
гъапIэхэр къывэхъулIэну.

КIуэкIуэ Казбекрэ Нерадькэ Александррэ зэIуощIэ

Ленинград областым и гу-
бернатор Дрозденкэ Алек-
сандр. Ар Конгрессым и 
унафэщIым и къуэдзэ 
 къулыкъум, бюром хэтыну 
хущIэкъунущ. Конгрессым и 
IэнатIэ гуэрым и унафэщI 
хъуну хуейуэ зыкъэзыгъэ-
лъэгъуа дэтхэнэри къэп сэ-
лъэнущ езым, и лэжьыгъэм, 
Конгрессым и Iуэхухэр зэ-
раунэтIынум теухуауэ, - 
жиIащ Егоровэ Татьянэ.

Ленинград областым и гу-
бернатор Дрозденкэ Алек-
сандр Европей цIыхубэ пар-
тым къыбгъэдэкIыу Евро-
пэм и Советым и ЩIыпIэ, 
щIыналъэ властхэм я кон-
грессым щIыналъэхэмкIэ 
 палатэм и УнафэщIым и 
 къуэдзэм и къулыкъур ира-
тыну зэIущIэм къыщыхалъ-
хьащ.

Гу зылъытапхъэ: Конгрес-
сым  цIыху 324-рэ къуэдзэ 
324-рэ хэтщ,    Европэм и Со-
ветым хэт къэрал 47-м  щыщ 
щIыпIэ, щIыналъэ унафэщI 

мин 200-м щIигъум я Iуэху 
еплъыкIэхэр къыщагъэлъа-
гъуэу. Конгрессыр IэмалыфI 
хъуащ псоми я зэхуэдэ 
 гугъуехьхэм тепсэ лъы хьы-
нымкIэ, абыхэм я хэкIыпIэ-
хэр къэлъыхъуэнымкIэ, яIэ 
зэ фIэкI хэмкIэ зэдэгуэ шэ-
ным кIэ.

Конгрессым и мурад нэ-
хъыщхьэхэр зэпхар Европэр 
зэкъуэгъэувэным щIыпIэ, 
щIыналъэ властхэр хэтыныр 
къызэгъэпэщынырщ, щIы-
пIэ унафэхэр зэрызэрахьэм-
рэ щIыналъэ IуэхущIапIэ-
хэмрэ ирагъэфIэкIуэным-
кIэ дэ Iэпыкъуэгъу яхуэхъу-
нырщ, щIыналъэхэр 
зэ  дэлажьэу зэтеублэнырщ, 
демократием зэрызрагъэу-
жьым цIыхубэр къыхэ шэ-
нырщ, щIыпIэ, щIыналъэ Iэ-
натIэхэм хэхыныгъэхэр зэ-
рыщекIуэкIым я нэIэ тра-
гъэтынырщ. 

КъБР-м и Парламентым 
и  пресс-IуэхущIапIэ. 

тащ. А зэгурыIуэныгъэм Iэ 
традзащ дунейм и къэрал 
щхьэхуит псоми, Израилым, 
Индием, Пакистанымрэ            
КНДР-мрэ нэмыщI.

Адыгэхэм я псэукIэм, 
зэхэтыкIэм куэдрэ тетхыхьа 
тхыдэдж, жылагъуэ лэ-
жьакIуэ Фелицын Евгений 
къызэралъхурэ илъэси 173-
рэ ирокъу.

КъШР-м и къэрал лэ-
жьакIуэ, СССР-м и Совет 
Нэхъыщхьэм и депутату 
щыта, Къэрэшей-Шэрджэс 
автономнэ  округым и                 
Ады гэ-Хьэблэ щIыналъэм и 
унафэщIу лэжьа Къардэн 
Iэдэм къызэралъхурэ илъэ-
си 110-рэ ирокъу.

Совет уэрэджыIакIуэ 
цIэрыIуэу щыта, Урысейм и 
цIыхубэ артисткэ Мианса-

ровэ Тамарэ къызэралъху-
рэ илъэс 90 ирокъу.

Футболисту щыта, СССР-м 
спортымкIэ щIыхь зиIэ и 
мастер Маслаченкэ Влади-
мир къызэралъхурэ илъэс 
85-рэ ирокъу.

Полковник, жылагъуэ 
лэжьакIуэ, Израилым щыIэ 
Рихьэние къуажэм и Адыгэ 
Хасэм и тхьэмадэ Гъыш Са-
мир и ныбжьыр илъэс 71-рэ 
ирокъу.

Физико-математикэ щIэ-
ныгъэхэм я доктор, УФ-м и 
Къэрал саугъэтым и лау-
реат, ЩIДАА-м и академик 
Бэвыж Мухьэмэд и ныб-

жьыр илъэс 68-рэ ирокъу.
Театрымрэ киномрэ я ак-

трисэ, Урысейм и цIыхубэ 
артисткэ Яковлевэ Еленэ              
и ныбжьыр илъэс 60                                          
ирокъу.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык уэфIу 
щыщытынущ. Махуэм хуа-
бэр градуси 7 - 9, жэщым 
щIыIэр 1 градус щыхъунущ.

Дунейпсо
Адыгэ

Академием и
лэжьыгъэщIэ

Егоровэ  Татьянэ  хэтащ  Европэм
и  Советым  и  ЩIыпIэ,  щIыналъэ 

властхэм  я  конгрессым  и  зэIущIэм

КъБР-м и Iэтащхьэ КIуэкIуэ Казбек
«муниципальнэ сыхьэт» иригъэкIуэкIащ

Фыдогъэблагъэ!
 

Урысей Федерацэм 
футболымкIэ и 

етIуанэ дивизионым и 
Япэ гуп

ЕпщыкIубланэ 
джэгугъуэ

«Спартак-Налшык» 
- «Дружба» 

(Мейкъуапэ)
Налшык.

«Спартак» стадион.
Гъатхэпэм и 7,
сыхьэт 15-м.

Къэралым и гуп къыхэхам хагъэхьэ

ЦIыху куэдым я лъэIур ягъэзащIэу къызэIуахащ 
 мафIэгукIэ тенджыз ФIыцIэ Iуфэм узэрыкIуэфыну 
 гъуэгуанэр. 2021 гъэм накъыгъэм и 4-м къыщыщIэдза-
уэ зекIуэнущ Налшык - Новороссийск 661С мафIэгур.

МАФIЭГУР Кавказ Ищхъэрэ, Ипщэ федеральнэ щIы-
налъэхэм цIыху нэхъыбэ щыпсэу я къалэхэм деж къыщыу-
выIэнущ (Минеральные Воды, Армавир, Краснодар).

Налшык станцым мафIэгур текIынущ москва зэма-
нымкIэ сыхьэт 14-рэ дакъикъи 9-м. Новороссийск нэсы-
нущ къыкIэлъыкIуэ махуэм и сыхьэти 7-рэ дакъикъэ 45-м.

Шэч хэмылъу, цIыхухэр щыгуфIыкIынущ абы икIи 
зыплъыхьакIуэ кIуэну хуей куэдым а мафIэгур къа-
гъэсэбэпыфынущ.

Налшыкрэ  Новороссийскрэ
зэпищIэу

Футбол

Хъыбар
гуапэ 



Илъэс 35-рэ хъуауэ Бахъ-
сэн район сымаджэщым и 
хирургие къудамэм медсе-
страуэ щыIэ Бакъ Марие и 
пщIыхьи къыхэхуэртэкъым 
зэгуэр зыпэрыт IэнатIэр 
ихъуэжыну. 

- МЕДИЦИНЭ училищэр 
къызэрызу хыу мы сыма-
джэщым сыкъэкIуауэ щы-
тащ. Пэжыр жысIэнщи, 
сыкъы зыхэхуа гупыр япэ ма-
хуэхэм щегъэ жьауэ си гум 
къыдыхьат. Гуапэу къы с-
IущIат, лэжьыгъэм сыхэ гъуэ-
зэхукIэ IуэхукIи чэн джэщ кIи 
зыкъысщIагъэ къуащ. Иужь-
кIи гуп зэкъуэту дыкъы зэдэ-
гъуэгурыкIуащ. Ко  ронави-
рус уз зэ рыцIалэр зыпкърыт-
хэм я бжыгъэр  кIуэ пэтми          
нэхъыбэ щыхъум, мурад 
сщIащ госпиталым сы щы-
лэжьэну. Сымаджэ щым и 
унафэщIхэми а гуп сысэр 
 къы щыздаIыгъым, тегуш-
хуауэ Iуэхум иужь сихьащ, - 
жеIэ Марие. 

2020 гъэм и мэкъуауэгъуэ 
мазэм  щегъэжьауэ мы илъэ-
сым и гъатхэпэ пщIондэ Ба-

ГъащIэм и IэфIыр цIыхухэм нэсу зы-
хащIэну къыщIэкIынтэкъым, узыфэ зэ-
мылIэужьыгъуэхэм еIэзэ дохутырхэр 
щы мыIамэ. Ди гуапэ зэрыхъущи, зи гъа-
щIэр медицинэм тезыухуа, зи IэщIагъэм 
фIыуэ хэзыщIыкI, щIэныгъэ куу зыб-
гъэдэлъ дохутырхэр и мащIэкъым ди 
 лъахэм. 

ИДЖЫБЛАГЪЭ апхуэдэ дохутырхэм 
ящыщу и цIэр фIыкIэ къраIуащ Нэ-

щIэпыджэ (Iэхъуэбэч) Маритэ Нэфихь и 
пхъум. Илъэс 40-м нэблагъэкIэ а лэжьы-
гъэ мытыншым пэрыта, ноби IэнатIэ нэхъ 
гугъу дыдэм - коронавирус уз зэрыцIалэм 
ебэныным - зи гуащIэшхуэ хэзылъхьэ те-
рапевт, Аруан район сымаджэщым и 
участковэ дохутыр НэщIэпыджэ Маритэ 
къыхуагъэфэщащ «Къэбэрдей-Балъкъэр 
Рес публикэм щIыхь зиIэ и дохутыр» цIэ 
 лъапIэр. 

И щIэныгъэкIи, IэщIагъэкIи, цIыхугъэ- 
кIи къилэжьащ Маритэ апхуэдэ цIэр, абы 
нэхърэ нэхъыщхьэжращи, щылажьэ райо-
ным щиIэ пщIэмрэ цIыхухэм я фIы щIэм- 
рэ зы махуи щымыщIэу мэпсэу. 

Маритэ къыщалъхуа Къулъкъужын 
 къуажэм курыт школыр дыщэ медалкIэ 
къыщиуха нэужь, Къэбэрдей-Балъкъэр 
къэрал университетым медицинэмкIэ и 
факультетым щеджащ. Ари 1983 гъэм 
 ехъулIэныгъэхэр иIэу къиухри, интерна-
турэм щыпищащ. Нарт къалэ дэт район 
 сымаджэщым 1984  гъэ  лъандэрэ щыIэщ. 
Махуэм поликлиникэм щылажьэу, жэщым 
сымаджэщым кIуэуэ, Шэрэдж Ищхъэрэ, 
Шытхьэлэ, Псыкуэд къуажэхэм я участко-
вэ дохутыру илъэс 38-рэ хъуауэ мэлажьэ. 

Маритэ зи лэжьыгъэ IэнатIэр езыхьэ-
кIыу унэм кIуэжхэм ящыщкъым. Ар гууз-
лыуз зиIэ, сымаджэм хуэбзэIэфI, цIыхум 
хуэгумащIэ, жэщимахуи зэпымыууэ ла жьэ 
бзылъхугъэщ. Узыфэр къызыжьэ хэуам 
медицинэ и лъэныкъуэкIэ зэра дэIэпыкъум 
къыдэкIуэу, псалъэ гуапэкIэ, IэдэбагъкIэ 
цIыхупсэм еIэзэф закъуэтIа къуэхэм 
ящыщщ. Арагъэнщ апхуэдиз сымаджэри, 
къэзыухъуреихь псори къы щIыхуэарэ- 
зыр. 

Сытым дежи гу лъызотэ абы и лэжьы-
гъэр зэи зэрызэпымыум, жэщ-махуэ 
 имыIэу зэрылажьэм. Сыту жыпIэмэ, 
 гъу нэгъухэм, благъэхэм, Iыхьлыхэм, 
 ныбжьэгъухэм япэ дэIэпыкъуэгъуу яIэр 
Маритэщ. ТелефонкIэ зыпыпщIа къудей-
мэ, уи Iуэхур зэфIэкIауэ къэплъытэ хъу-
нущ. Абы уилэжьэнкIэ хъунур гупсэхуу 
пхузэп кърихынущ, здэбунэтIынур къыб-
жиIэнущ, хуей хъумэ, езыри къэсынущ,  

Къыхиха IэщIагъэм
хуэпэжу мэлажьэ

зэи уигъэщIэхъунукъым. Ар апхуэдизкIэ 
куэдым  сэ бэп яхуохъуф, куэд егъэхъужы-
фри, и щхьэм,  и  унагъуэм ятригъэкIуэдэн 
зэман дэнэ кърихрэ жыпIэнщ. ИтIани, 
апхуэдизу зигурэ  зи  псэрэ  етауэ  лажьэ 
бзылъхугъэр унэгуащэ ахъырзэманщ, анэ 
гумащIэщ, анэшхуэ Iущабэщ. Езыр гъа-
щIэм и сыт хуэдэ лъэныкъуэми хуэIущщи, 
и чэнджэщкIи, и цIыхугъэкIи, и зэпIэзэрыта-
гъкIи зыхэтым къахэщу мэпсэу. И щхьэ-
гъусэ НэщIэпыджэ Замиррэ езымрэ зы 
щIалэ яIэщ. Залымджэрий унагъуэщ,  абы 
и щIэблэр адэшхуэ-анэшхуэм я гуры фIы-
гъуэщ. 

И IэщIагъэм щиIэ ехъулIэныгъэхэм я 
 закъуэкъым Маритэ и пщIэр лъагэ зы-
щIыр. АтIэ къызыхэкIа Iэхъуэбэчхэ, зыхэс 
НэщIэпыджэхэ, благъэу, Iыхьлыуэ иIэ псо-
ми и гулъытэрэ гумащIагърэ ялъигъэсу, 
гузэвэгъуэ  зиIэм  и  деж нэсыфу, я гуфIэ-
гъуэри ядиIэту зэрыщытым къыхэкIыу 
пщIэ  хэха къелэжь. Замиррэ абырэ я ду-
ней  тетыкIэмрэ цIыху хэтыкIэмрэ куэдым я 
дежкIэ щапхъэщ. 

Медицинэм зи гъащIэ псор тезыухуа, 
зригъэгъуэта щIэныгъэр гъащIэм сэбэпы -
нагъ пылъу къыщызыгъэсэбэп, Гиппократ 
и тхьэрыIуэм хуэпэж зы дохутыр щыIэмэ, 
Маритэ етIуанэщ. Зэрылажьэм хуэдэурэ 
абы и IэщIагъэм мызэ-мытIэу щыхигъэ-
хъуащ Санкт-Петербург, Ставрополь, Пя-
тигорск, Налшык, нэгъуэщI къалэхэм. 

Щхьэхуэу укъытеувыIэ хъунущ 2020 гъэр 
дохутырхэм я дежкIэ зыхуэдам. Марити          
гугъуу къыхущIэкIащ пандемием щы пэ-
щIэта илъэсыр. ТIэкIу щхьэжагъуэ хъуа 
цIыхур псом япэу здекIуалIэр поликлини-
кэм щIэс терапевтым дежщ, участковэ-
ращ дохутыр хуэныкъуэу къэпсэлъам деж 
япэ нэсри. Коронавирус уз зэрыцIалэр 
къыщежьа япэ махуэм щегъэжьауэ Ма-
ритэ пэрытащ а Iуэхум. А узыфэр зэуэлIа-
хэм ящыщу унэм щигъэхъу жахэр куэд мэ-
хъу, нэхъ хьэлъэ къэхъухэр          и чэзум гос-
питалым щIигъэгъуалъхьэурэ  и сэбэп 
куэдым екIащ. 

Маритэ къыхиха IэщIагъэм псэемыб-
лэжу  зэрыпэрытыр зэи гулъытэншэ  
хъуа къым.  Абы  къыхуагъэфэщащ   Аруан 
 район администрацэм, КъБР-м Узынша-
гъэр хъумэнымкIэ и министерствэм 
 къабгъэдэкI щIыхь, фIыщIэ тхылъхэр. А 
псоми  ефIэкIыу къысщохъу ар цIыхухэм 
фIыуэ къызэралъагъумрэ къэзыцIыху 
псоми пщIэуэ къыхуа щIым рэ.

 НЭЩIЭПЫДЖЭ  Замирэ, 
«Адыгэ псалъэ» газетым

и къудамэм и унафэщI. 

СПИД-мрэ узыфэ зэрыцIалэ-
хэмрэ защыхъумэнымкIэ, абыхэм 
япэщIэтынымкIэ республикэ           
центрырщ коронавирусым щеIэ-
зэ япэ госпиталыр къыщызэ-
Iуахар. Къапэщылъыр зэрымы-
Iуэху тыншыр, я гъащIэмкIи 
 шынагъуэншэу зэ ры щымытыр 
къа гурыIуэми, абы и лэжьакIуэ-
хэр гугъуехьым къыпимыкIуэту 
узыфэм жылагъуэр зэрыща-
хъумэным я зэфIэкIи, я къаруи 
 халъхьащ. Япэ махуэхэм щегъэ-
жьауэ IэнатIэм пэрытхэм ящыщщ 
нобэ ди псэлъэгъу бзылъхугъэр - 
медицинэ щIэныгъэхэм я кан-
дидат, узыфэ зэрыцIалэхэр 
зыпкъ рытхэм еIэзэ  дохутыр, пе-
диатр, центрым и къудамэ №-3-м  
и унафэщI КIуэкIуэ Мадинэ Тэлэ-
дин и пхъур.

- IЭЩIАГЪЭ схуэхъунум куэдрэ се-
гупсысакъым. СызэрыцIыкIурэ си 
щхьэм илъыр дохутыр Iуэхут. Абы-
кIэ щапхъэ зытесхыни гъуазэ 
 схуэхъуни ди унэм щIэст. Си анэр 
илъэс 40-кIэ узыфэ зэрыцIалэхэр 
зэфыкIхэм  еIэзэ дохутыру, педиа-
тру лэжьащ. Сэри  абы  и  лъагъуэм 
срикIуэжащ, - къыщIедзэ псалъэ-
макъыр Мадинэ. - Узыфэ зэры-
цIалэхэм ще Iэзэ сымаджэщым япэу 
сыщыкIуам си ныбжьыр илъэси-
щым иту арат. Абдеж щегъэ жьауэ 
си анэм и лэ жьа пIэм куэдрэ тезгъэ-
защ, и лэ жьэгъухэр псори зэзгъэ-
цIыхуащ. Медицинэ литературэ 
щIэх-щIэ хыурэ седжэрт, къыщыхъу 
щыIэт абы фIыуэ зэрыхэсщIыкIым 
сыкъэзыухъуреихьхэр къыщигъэу-
Iэбжь, апхуэдэуи сэ къэсщIахэмкIэ 
сфIэ гъэщIэгъуэну си ныбжьэ гъу-
хэми садэгуашэрт. Япэ классым 
 сы щыщIэсым плъыжь зэблэдза 
 з ытет хъуржын цIыкIур си плIэм 
илъу, медицинэ дамыгъэр зытет 
щэкI кIапэр си Iэблэм къешэкIауэ 
къэскIухьырт. Псоми ящIэрт сэ 
 дохутыр IэщIагъэм сызэрыщIэ-
хъуэп сыр. Сыщылэ жьэ ну 
 сы  зы хуейри узы фэ зэры цIалэхэм 
щеIэзэ сымаджэщырт:  до ху- 
  тырыфIхэр  щыIэт абы, зыу жьы-
ныгъэхэр щекIуэкIми жьыр ирамы-
гъэкIуэтэкIыу, абы и Iыхьэ гуэрхэр 
IуэхугъуэщIэхэм я лъаб жьэу Iэна-
тIэр ирагъэфIакIуэрт. КъБКъУ-м и 
медицинэ факультетым сыщыщIэс-
ми сыкIуэу щытащ сымаджэ щым, 
абы къыхэкIыу Iэмал сиIэщ Iуэху-
щIапIэм и блэкIамрэ и нобэмрэ 
 зэзгъэпщэну. Иджы си ординатор-
хэр центрым и тхыдэми хэзгъэ-
гъуазэу абыхэм сахутопсэлъыхь. 

- Мадинэ, уи IэщIагъэм щыпча 
япэ лъэбакъуэхэр нобэ сыт хуэдэу 
уи нэгу къызэрыщIыхьэжыр?

- Абы хъыбар гъэщIэгъуэн иIэщ. 
ЕплIанэ курсыр къэзуха нэужь, 
 гъэмахуэ лъэхъэнэм къриубыдэу 
Узыфэ зэрыцIалэхэм щеIэзэ сы-
маджэщым и процедурэ пэшым 
лэжьыгъэм и пIалъэм зыщыхэзгъэ-
гъуэзэну мурад сщIат. АрщхьэкIэ 
шэ щызэрахьэ пщэфIапIэр мед-
сестра хуэныкъуэти, абы сыкIуэн 
 хуей хъуащ. Пщэдджыжь къэс 
сыхьэти 7-м шэ къэзышэ маши-нэр 
къакIуэрт. Литр 50 зэрыхуэ кIэст ру-
лышхуитIым шэр кърагъа хъуэрт. 
Абы щыгъуэм сэ килограмм 45-рэ 
си хьэлъагъыу арат, нобэми къыс-
хуэщIэркъым а кIэструлыш хуэхэр 
къызэресхьэкIыу щытар.  Ап хуэдэурэ 
тхьэмахуитI блэкIащ.  Махуэ гуэрым 
шэ къэзышэ маши нэмрэ сэрэ ды-
зэблэкIащ: сэ сыкъыкIэрыхуат е ар 
нэхъ пасэу  къэ кIуат. Сытми, а пщэд-
джыжьым шэ диIэтэкъым. Сыма-
джэщым и  дохутыр нэхъыщхьэм и 
деж сы кIуэри, Iуэхур зыIутыр жес-
Iащ. Къы зэ ры щIэкIамкIэ, шэ щы зэ-
рахьэ пщэ фIапIэм сызэрыщыIэр 
ищIэжыртэкъым. «Иджыри къэс 
абы  ущы лажьэу ара?» - жиIэри 
игъэ щIа гъуэу къызэупщIащ. СыщIэ-
кIуа Iуэхур зэхэкIыжащ, а махуэм 
зы хуеину шэр къагъуэтащ. Абы щы-

Хущхъуэщ  псалъэ  гуапэри
къыр щыIащ Налшык къалэ 
клиникэ сымаджэщ №1-м 
хэт гос питалым узыфэ зэ-
рыцIалэхэмкIэ и  етIуанэ къу-
дамэм. Марие щылэжьар 
сымаджэ  нэхъ  хьэлъэхэр   
зыщIэлъырщ. ГурыIуэгъуэщ, 
дауи, ар зыпэрыхьа Iэ натIэри 
зэрыгугъур. Ауэ Iуэхум и пIа-
лъэ фIыуэ зыщIэ бзылъху-
гъэр псынщIэу хэзэгъащ икIи 
зэрыхузэфIэкIкIэ и дэIэпы-
къуныгъэр ялъигъэсу сыма-
джэхэм якIэлъыплъащ. Гу-
лъытэ зиIэ, гущIэгъу зыхэлъ 
Бакъ Марие дэтхэнэми бгъэ-
дыхьэкIэ щхьэхуэ къы хуе-
гъуэ тыф, и псалъэ гуапэ хэм-
кIэ игъэгушхуэу яхэтщ.

- Ди лэжьыгъэр нэхъ гугъу 
къыт щы зыщIыр узым зэ ры-
зыщытхъумэ щыгъын мы-
тыншырт, - жеIэ Бакъым. - 
Псом хуэмыдэу хьэлъэт гъэ-
махуэм ар пщыгъыну, псы 
уефэну, уи нэкIу къэп-
щIэнтIар плъэщIыну Iэмал 
уимыIэу, уеблэмэ тэмэму 
зыпхуэгъэхъейртэкъым. Иу-
жьым нэхъ десэжащ. Ауэ а 
 гугъуехьри  пщхьэщихырт,  
узым  зи  псэм гузэвэгъуэ    

трилъхьауэ щыта сымаджэр 
хъужауэ щыплъагъукIэ. 

Мазэ бжыгъэкIэ уи благъэ-
Iыхьлыхэр умылъагъуу улэ-
жьэныр ар гъэу нэху ны-
гъэшхуэщ. Сани тар-эпиде-
миологие шынагъуэнша-
гъэм къигъэув хабзэхэм 

я гъащIэмкIэ, я узыншагъэмкIэ 
жэуаплы ны гъэшхуэ си пщэ къыдо-
хуэ. А цIы кIу хэм я узыр пэжу къэху-
тэным, я хущхъуэгъуэ  къэгъуэ ты-
ным куэдкIэ елъы тащ я  гъащIэ 
 псокIэ яIэну узыншагъэр зыхуэдэ-
нур. Абы къы хэкIыу дэтхэнэ зы са-
бийми гулъытэ, бгъэдыхьэкIэ 
щхьэхуэхэр яхузиIэщ. А цIыкIухэм 
ящыщ   дэтхэнэми  и щIыбагъ 
лъэпкъ псо къыдэтщ. Ар адэ-анэм я 
закъуэкъым - лъэныкъуитIымкIи я 
адэш хуэ-анэшхуэхэр, адэшып хъу-
адэ къуэшхэр, анэ шыпхъуанэ 
дэлъхухэр. Псоми дохутырым и 
жыIэр зэхахыну хуейщи, абыхэми 
зэрыхъукIэ дакъы зэ рыдекIуэ кIы-
ным иужь дитщ. Ар педиатрым и 
 лэ жьыгъэм хэлъ щхьэ хуэ ныгъэхэм 
ящыщщ. Хъужауэ сымаджэщым 
щIэкIыж сабиймрэ абыи анэмрэ  я 
нэгухэм кърих гу -фIэ гъуэр слъа-
гъуныр си дежкIэ гухэ хъуэщ.

- Мадинэ, уи лэжьэгъуэ махуэр 
дауэ зэрыубзыхуар?

- Пщэдджыжьым сыхьэти 8-м 
 сы къэсу лэжьапIэм сыкъокIуэ. 
Илъэс 30-м къриубыдэу къэ хъуа-
къым сыкъыщыкIэрыхуа. Сэ фIыуэ 
хызощIыкI жэщ плъы рыгъуэр зэры-
хьэлъэм, абы къы хэкIыу си медсе-
страхэм я лэжьэ гъуэ зэб лэ кIыгъуэр 
сыхьэти 8  щыхъуам  зэ фIэкIауэ  
щытын  хуейщ. Къыздэлажьэ мед-
сестрахэр республикэм щынэ-
хъыфIхэм ящыщщ жыс Iэми, ез-
гъэлеяуэ къысщы хъуркъым, я Iэна-
тIэм фIыуэ хащIы кIыу, жэуаплы-
ныгъэ яхэлъу пэ рытщи. Махуэр 
зэ рекIуэкIынур пщэдджыжьым 
 доуб зыху. Сымаджэ къытхуашамэ, 
я Iуэхур зэхы догъэкI, реанимацэм 
щIэлъ диIэмэ, псом япэу абыхэм я 
щытыкIэм зыщыдогъэгъуазэ. Адэ-
кIэ сэ си нэIэ зытет къудамэм щIэлъ 
дэтхэнэ сы ма джэми, ар сэ къызэп-
хауэ, абы еIэзэ дохутырыр сэрауэ 
щымытми, я узыншагъэр зыхуэдэр 
зызогъащIэ. ИтIанэ лэжьа кIуэхэм 
махуэм  ящIэнум теухуауэ сопсалъэ.

Дэтхэнэ зы анэри и сабийм и 
щытыкIэм теухуауэ нэхъыбэ къи-
щIэну хуейщ. А Iуэхум ди зэма-
нышхуи къаруушхуи токIуадэ. Бы-
ным тегужьеикIауэ жэщкIэрэ тэ-
мэму зэрымыжейм къыхэкIыу, езэ-
ша икIи тэмакъкIэщI хъуа анэхэм 
гулъытэ тэмэм яхуэпщIу уащепса-
лъэкIэ фIы и лъэныкъуэкIэ зыкъы-
зэрадзэкIыж, нэхъ сабыр мэхъуж-
хэри, дзыхьи къыпхуащIу щIадзэ. 
Абыхэм я фIэщхъуныгъэм куэдкIэ 
елъытащ лэжьыгъэм дызэрехъу-
лIэнур. Сызы пэрыт Iуэхум къызит  
гупсэху гъуэр нэхъ куууэ зыхызощIэ 
апхуэдэ дакъикъэхэм. АдэкIэ лэ-
жьыгъэм епха тхылъымпIэ Iуэ хухэм 
яужь ситщ, унафэщIым и   пщэ 
къыдэхуэ хабзэ къалэн гуэрхэр 
зэфIызогъэкI. Лэжьэгъуэ махуэр 
щиухынури зэриухыну щIыкIэри 
къыпхуэщIэнукъым. Куэдрэ къы-
щыхъу щыIэщ укъыщIэкIыжыну 
зыбгъэхьэзырауэ сымаджэ хьэлъэ 
къыщашэ е щIэлъхэм ящыщ гуэ-
рым и щытыкIэр къыщызэIы хьэ.  
Дауэ узэрыкIуэжынур?! Абыхэм я 
IуэхумкIэ си гур зэгъа нэужьщ 
 лэ жьапIэм сыкъыщыщIэкIыжыр. 
Ап хуэ дэущ къызэрыгуэкI махуэхэм            
ди лэжьыгъэр зэрекIуэкIыр…

2020 гъэм гъатхэпэм и 21-м ди 
центрым коронавирус узыфэ зэ-
рыцIалэ шынагъуэм щеIэзэ гос-
питаль къыщызэIуахащ икIи абы              
ди гъащIэм зэхъуэкIыныгъэшхуэ-
хэр къыхилъхьащ. Щыуауэ ди Iэ-
щIагъэр къыхэзыха зэрыщымыIэр 
сщIэрт, ауэ иджы абы щыхьэт 
 те хъуащ дыкъызэрыхута щыты- 
кIэр. Iуэхур зэрымышынагъуэншэр 

къагурыIуэми, центрым и лэжьа-
кIуэхэм къахэкIакъым зи IэнатIэр 
къэзыгъэна. Госпиталыр эпидемио-
логие хабзэхэм ткIийуэ тету 
мэлажьэ. Узыфэр зыхуэдэр тэмэму 
къызэ рамыхутам къыхэкIыу, икъу-
кIэ шынагъуэ уз зэрыцIалэхэм зэра-
пэщIэт мардэхэм дытету Iуэхур 
едгъэ жьащ. Мис абы щыгъуэм 
жэщ-махуэм къриубыдэу сыхьэти 
8-кIэ зэб лэкIыгъуищу дылажьэрт. 
Унэм дыкIуэж хъунутэкъыми, япэ-
щIыкIэ центрым и 4-нэ къатыр 
зыгъэп сэхупIэу тхухахри, абы 
дыщыIащ, иужькIэ УФ-м и Феде-
ральнэ Зэхуэ сым ФедерацэмкIэ и 
Советым КъБР-м къыбгъэдэкIыу 
щыIэ се натор Къанокъуэ Арсен и 
«Синдика» хьэщIэщым дагъэкIуащ. 
Шыщ хьэуIу мазэм сымаджэхэр 
 нэхъ  мащIэ хъури, дызэрыта щы-
тыкIэм дыхуэкIуэжащ. Абы ири-
хьэлIэу зэгъэпэщыжыныгъэ лэ-
жьыгъэшхуэ щекIуэкIащ центрым, 
хъарзынэу ирагъэфIэкIуащ, Iэмэп-
сы мэ щIэ хэм  кIи зэщIаузэдащ. А 
псом лэ жьыгъэри куэдкIэ нэхъ тынш 
къытщищIащ. ФокIадэм и 25-м 
госпи талыр къызэIуахыжащ. Иджы 
гуп щхьэхуэхэр къызэрагъэпэщауэ 
тхьэ махуэ тIурытIкIэ лажьэрт: зэб-
лэкIыгъуищу сыхьэти 8-кIэ.  Мазае 
мазэм ди лэжьэкIэм аргуэру зэ-
хъуэкIыныгъэ игъуэтащ: псори          
зэгъусэу IэнатIэм дыпэрыхьэжащ, 
ды зэрылажьэ сыхьэт бжыгъэр 
зэщхьэщыхауэ. Узыр нэхъ къэтIэс-
хъауэ, ди лэжьакIуэхэм я  нэхъы-         
бэм ар япкърыкIауэ зэры щытым 
къы хэкIыу унэм дыкIуэжыну ды-
хуитщ. Апхуэдэ Iэмал зимы Iэхэр 
«Лэгъупыкъу» санаторэм  щопсэу, 
ахэр машинэ щхьэхуэкIэ лэжьапIэм 
къашэ.

- Ди псалъэмакъым къызэры хэ-
ща щи, илъэс 30 хъуауэ IэнатIэм упэ-
 рытщ. А зэманым къриубыдэу уи 
лэжьыгъэкIэ урихьэлIауэ сыт хуэдэ 
Iуэхугъуэ нэхъ уигу къинэжа?

- Пэжыр жысIэнщи, апхуэдэхэр 
мащIэкъым, махуэщIэм зы гъэщIэ-
гъуэн гуэр къыдокIуэ. Языны-
къуэхэм деж си цIыхугъэхэм                   
яжы зоIэ:  телевизоркIэ сериалхэм 
сеплъыр къым, абы къыхэсхыну гу-
хэхъуэ-гухэщIыр си IэщIагъэм 
 къызетри.  Псом  хуэмыдэу нэхъ          
сигу къинахэм ящыщ зым и гугъу 
пхуэс щIыжынщ. Абы щыгъуэм 
лэжьэн щIэздзагъащIэт. Зыгъэп-
сэхугъуэ махуэхэм ипэ къихуэ 
жэщым си плъырыгъуэу техуащ.  Зи 
ныбжьыр илъэсибгъум ит хъыджэбз 
цIыкIу тэмакъыдзэ иIэу къыт-
хуашащ. Лэжьыгъэм фIыуэ хэ-
зыщIыкI медсестрат а жэщым               
си  гъусэр. Сабийм и жьэ кIуэцIым 
щыжьэдэплъэм  абы  жиIащ:  
«Илъэс дапщэ хъуауэ сылажьэми, 
мыпхуэдэ тэмакъ зэи слъэ-
гъуакъым! Сыт, Мадинэ, тщIэнур, 
сывороткэр етхьэлIэну?» Сэ сыхэ-
гупсысыхьащ, медицинэ тхылъыр 
щIэсплъыкIащ. Дифтерием ещхьт, 
анализхэр дгъэхьэзырри, узыфэм 
зэрыпэщIэт мастэр хэтлъхьащ. 
Блыщхьэ махуэр къэсри, псалъэ-
макъ къэхъеящ. «Ар фIэщ щIы-
гъуейщ, илъэс 30 - 40 хъуауэ до-
лажьэри, а узыфэм зэи дрихьэ-
лIакъым. Дэ ди республикэм 
 ап хуэдэ сымаджэ щыIэкъым», - 
жаIащ дохутыр нэхъыжьхэм. Сы-
хэгупсысыхьауэ сыздэщысым бак-
лабораторием къипсэлъыкIри, 
 хъы бар къыдагъэщIащ едгъэхьа 
анализхэм дифтериер къызэра-
гъэлъагъуэр икIи зыдмыгъэгувэу 
сымаджэм узыфэм и мастэр 
хэтлъхьэну къыджаIащ. Узыфэр 
 тэ мэму къэсхутэу сабийм и чэзум 

дэIэпыкъуэгъу сызэрыхуэхъуфам 
хуабжьу  сыщыгуфIыкIат. Сыщы-
уауэ къэзылъыта дохутырхэри иу-
жьым къысщытхъужащ. Къызэ-
рыщIэкIамкIэ, сабийм и анэр сату 
IуэхукIэ ди къэралым и къалэ 
 зыбжанэм щыIати, зыщIыпIэ узыр 
къыщыпкърыхьащ. Езыр сымаджэ 
хъуакъым, ауэ ипхъури яхэту цIыху 
зыбжанэ ицIэлат. Ди насыпти, узым 
зиубгъуну хунэмысу псынщIэу 
къызэтрагъэувыIауэ щытащ.

- Коронавирусыр къыщежьам 
узыфэр зэрышынагъуэр хэти и 
фIэщ хъууэ, хэти шэч къытрихьэу 
псалъэмакъхэр екIуэкIащ. ПIалъэ 
кIыхь хъуауэ узыр къытхэнауэ 
къыддекIуэкIми, абы теухуа хъы-
бархэр иджыри къызыпхагъэIукI. 
Фи деж кърашалIэ сымаджэхэм 
сыт хуэдэ еплъыкIэ яIэр?

- ЗэрыжыпIауэ, языныкъуэхэм 
узы фэр щымыIэу къалъытэ, ад-
рейхэр абы егъэгузавэ,  мэшынэ я 
щхьэкIэ зыгуэр  къа щы щIынкIэ, я 
благъэ-Iыхьлы хэмкIэ хэщIыныгъэ 
яIэнкIэ. Хэти зыри къыфIэIуэхух-
хэркъым, хэти егъэ леяуэ тэма-
къкIэщIщ. Аращи, ди лэжьыгъэ  
 нэхъыщхьэм къи щы нэ мыщIауэ, 
психолог, психиатр  къалэнхэри 
дгъэ зэщIэн хуей мэхъу. Нэхъыбэу 
къыт хуашэ сымаджэхэр 
  гукъы дэжыншэщ, къызэрызэфIэу-
вэжхэу гуфIэу щIокIыж, я узын-
шагъэр зэтемыувэжыпами, узым 
псэууэ къыIэщIэкIащи. Госпита- 
лым къэса сымаджэм узыфэм 
 теухуауэ сыт хуэдэ шэч ищIами,            
абы къыщекIуэкIыр и нэгу щIэкIа 
нэужь, ар зэрыщыIэр хьэкъ щохъу.

- Мадинэ, илъэсым нэблэгъауэ 
икъукIэ щытыкIэ гугъум фиту до-
хутырхэм фи лэжьыгъэр ивохьэкI. 
Псом хуэмыдэу фи IэнатIэр нэхъ 
хьэлъэ къыфщызыщIыр сыт?

- ЦIыхур узым къыщыпхуе-
мыгъэлыр хуабжьу гухэщIщ, ар 
 дыр къуэу дохутырым и гум къыто-
нэ. Узыфэ шынагъуэм уи лэжьэ гъу-            
хэр щыпIэщIихкIэ псэм игъэвыр 
 псалъэкIэ къыпхуэIуэтэнукъым. 
Узыр къыщежьа япэ лъэхъэнэм    
абы ихьащ ди центрым и медсест-
ра Бозий Альбинэ. АпхуэдизкIэ ди 
гум щIыхьати, абы иужькIэ куэдым 
лэжьапIэм IукIыжыну мурад ящIащ. 
Зыри згъэкъуаншэркъым - дэтхэнэ-
ми и щIыбагъ зы тегузэвыхь и уна-
гъуэр къыдэтщ,  балигъыпIэ  имыува  
сабийхэр  зиIи яхэтщ. ЕтIуанэ лъэ-
хъэнэм ди дохутырхэм хэщIыныгъэ           
нэхъыбэ яIащ. Зэ кIэлъхьэужьу ду-
нейм ехыжахэщ Узыфэ зэрыцIа-
лэхэм щеIэзэ сы маджэщым и доху-
тыр нэхъыщхьэу щыта, сэ лэжьа-
пIэм  сыкъэзыгъэува Ибрэхьим Бо-
рис, сабий дохутыр цIэрыIуэхэу 
Урысмамбэт Гъумар, Елъчэпар            
Хьэ сэн сымэ. Центрым и реанима-
цэ къу дамэм и унафэщIу лэжьа 
Эфен диевэ Мариерэ абы и щхьэ-
гъусэ,  хирург Iэзэ Ильясрэ  ятеухуа 
хъыбар гуауэр гущIыхьэ зыщымы-
хъуа къыт хэткъым. Щхьэж щы-
лэжьа унэ тIыныгъэм абыхэм хуащIа 
хэлъ хьэныгъэр къыпхуэ мылъы-
тэнщ,  ап хуэдэ IэщIагъэлIхэр зэ ры-
ди мы Iэжыр къэрал псом дежкIэ 
хэщIы ныгъэшхуэщ.

Щхьэхуэу и гугъу сщIыну сыхуейт 
Эфендиевэ Марие. Пщэдджы-
жьым япэу сызыхуэзэр арат. Реа-
нимацэм щIэлъ дэтхэнэ сыма-
джэми и Iуэху зыIутым щыгъуазэт, 
ахэр зэрыт щытыкIэ хьэлъэм 
 къишыным и къару псори хуэ-
гъэпсат. ЖыпIэ хъунущ цIыху                
къегъэлыным и гъащIэр тыхь 
 хуи щIауэ. Сымаджэхэр нэхъ мащIэ 
щыхъуа фокIадэ мазэм дызэхуэ-
зат, итIанэ си Iыхьлы гъунэгъухэм 
коронавирусыр къащеуэлIам те-
лефонкIэ дызэрыщIат. Си гум 
 къи нащ ди иужьрей зэхуэзэгъуэр, 
зэпсэлъэныгъэр. ИлъэсыщIэ хъуэ-
хъухэр къытхуригъэхьат. Абы щы-
гъуэм псори дыгугъат мыгувэу 
 Марие къытхыхьэжыну… Куэдым 
сыхуигъэсат икIи сыхуиущият. Ар 
зыцIыхуу щытахэм ди гум сытым де-
жи илъынущ.

- Дохутыр IэщIагъэр къыхэзых-
хэм сыт хуэдэ псалъэкIэ захуэб-
гъэзэнт?

- Ди къудамэм къакIуэ ныбжьы-
щIэхэм зыпэрыхьэ Iуэхум теухуауэ 
сытым дежи псалъэмакъ ядызо-
гъэкIуэкI. КъагурызогъаIуэ узыфэ 
зэ рыцIалэхэм щеIэзэ сымаджэ -
щым  щхьэхуэныгъэхэр зэриIэр. 
 Хаб зэ пыухыкIахэр щыIэщи, ткIийуэ 
абы хэм ятетын зэрыхуейр щаже с Iэ-
кIэ, зыпэмыплъэхха щытыкIэ куэ -
дым къызэрихутэнуми и  гугъу яху-
зощI. Пэжыр жысIэнщи, куэдым зы-
щаIэжьэркъым, IэщIагъэм къы хуи-
гъэщIахэрщ къанэр.  Ап хуэ дэхэр ди 
гупым тыншу хозагъэ, зы уна гъуэм 
хуэдэу,  дызэкъуэту дызэдолажьэ. 
ЩIэныгъэм къыдэ кIуэу, гугъуехьми 
зэрыпэ щIэ тын  къару къыкъуэкIын 
хуейщ доху ты рым.

Епсэлъар
ЩХЬЭЩЭМЫЩI  Изэщ.

КIУЭКIУЭ Мадинэ:

ящыщти, ахэр унэм кIуэж 
 хъуртэкъым. 

- Ди зыгъэпсэхугъуэ зэ-
манри  хъар зынэу къызэра-
гъэпэщат. Япэ щIыкIэ «Гру-
шевая роща», иужькIэ 
 «Вершина» санаторэхэм   ды-
щыпсэуащ. Ды зыщIэс  пэш-
хэр къабзэт,  хуитт, ерыс-
къыкIи къыдэгугъуащ, ды-
зыхуеину хьэпшып псори 
щыдгъуэту апхуэдэт. Рес-
публикэ унафэщIхэми, ды-
щы лажьэ госпиталым и нэ-
хъыщхьэми сытым дежи я 
нэIэ къыттрагъэтащ, - къыхе-
гъэщ Марие.

Бакъыр лэжьыгъэм псэ 
хьэлэлу  зэ рыпэрытыр гу-
лъытэншэ хъуакъым. Коро-
навирус узыфэ зэрыцIалэм 
зе мыгъэубгъунымкIэ ира-
гъэкIуэкIа Iуэ хухэм и гуащIэ 
зэрыхилъхьам, и IэщIагъэм 
зэрыхуэпэжым папщIэ Ма-
рие къыхуагъэфэщащ Къэ-
бэр дей-Б а лъ къэр Респуб ли-
кэм и Iэтащхьэ КIуэкIуэ Каз-
бек къыбгъэдэкI ФIыщIэ тхы-
лъыр.

БАКЪ  Мадинэ.

             СызэIэза сабиймрэ
абы и анэмрэ я нэгухэм кърих
гуфIэгъуэм си гур хегъахъуэ

гъуэм дохутыр нэ-
хъыщхьэм сы зэ-
рылажьэм щыхьэт те-
хъуэ тхылъыр къыс-
хузэIуихащ, япэ 
тхыгъэу «Шэ щызэра-
хьэ пщэфIапIэм и мед-
сестра» жиIэу иту. 
Апхуэдэу  къежьащ си 
лэжьыгъэ гъуэгуанэр, 
ар куэдрэ гуапэу сигу 
къокIыж.  Къапщтэмэ, 
шэхэкI ерыскъыгъуэ-
хэр гъэхьэзырынри 
 гъа щIэм къы щыс-
щхьэпэжащ. ИужькIэ, 
сабий узыфэ зэрыцIа-
лэхэмкIэ интерна-
турэм си щIэныгъэм 
щыхэзгъэхъуа нэужь, 
дохутыру къэзгъэзэ-
жащ. 

- Лэжьыгъэм уи гъа-
щIэм сыт хуэдэ мы-
хьэнэ щигъэзащIэрэ?

- Узыншагъэр хъумэ-
ныр ди къалэн нэ-
хъыщ хьэу щыщыткIэ, 
дохутырхэм  къ ы хэтха 
IэщIагъэм ди гъа щIэм 
увыпIэ щхьэ хуэ зэры-
щиу быдыр гу ры Iуэ-
гъуэщ. СызэIэзэр 
  сабий хэращи, абыхэм 

КIуэкIуэ Казбек Нэ щIэпыджэ 
Маритэ егъэлъапIэ.

Бакъ Марие 

Бзылъхугъэ хахуэхэм псалъэу

щыIэм я нэхъ гуапэр къалэжь

И ныбжькIэ щIалэми, лэжьы-
гъэ гъуэгуанэшхуэ и щIыбагъ 
къыдэмылъми, зыпэрыт Iуэхум 
фIыуэ хэзыщIыкIыу зыкъи-
гъэлъэгъуащ дохутыр ЛIыхъугу 
Аринэ. Налшык къалэ клиникэ 
сымаджэщ №1-м коронавирус 
узыфэ зэрыцIалэм щеIэзэу 
щыIэ госпиталым, езым и жэр-
дэмкIэ, мазиплIкIэ щылэжьащ а 
пщащэр. 

ЗЫХЭТ гупым задригъэкIурэ 
 сымаджэхэм зэрыхъукIэ дэIэ-

пыкъуэгъу яхуэхъуу IэнатIэ мы-
тыншыр езыхьэкIа дохутырым 
щытхъу мащIи иIэкъым. «Корона-
вирус узыфэ зэрыцIалэ шына-
гъуэр пкърыту щIышылэ мазэм 
си къуэр госпиталым щIэлъащ. 
Хьэлъэу игъэсымэджащ, ауэ 
 дохутырхэм гугъэр тфIагъэкIуэ-
дакъым. ИкъукIэ гугъу зыкъыд-
дригъэхьащ дохутыр  ЛIыхъугу 
Аринэ. И емылъытауэ, икъукIэ 
 Iэзагъышхуэ къызыкъуихащ, и 
зэфIэкI псори ирихьэлIащ ди щIа-
лэр узыншэу къызэфIигъэу-
вэжыным. Сымаджэм и мыза-
къуэуи, благъэ-Iыхьлыхэми и гу-
лъытэ къытлъигъэсырт, и псалъэ 
гуапэхэм шыIэныгъэ къытха-
лъхьэрт. Гуа пэщ апхуэдэ IэщIа-
гъэлI нэсхэм медицинэм и Iэна-
тIэм узэрыщрихьэлIэр. Дохутыр-
хэм я гущIэгъум, гулъытэм, 
зэхэщIыкIыныгъэм  нэхъ гуащIэ-
шхуэ яIэщ сымаджэм  абыхэм 
ирахьэлIэ хущхъуэхэм нэхърэ. А 
хьэлыфI псори дэтлъэгъуащ ЛIы-
хъугум. Узыншагъэ быдэ иIэу, и 
IэщIагъэм и хъер илъагъуу, на-
сыпыфIэу псэуну  д о  хъуэ хъу а 
пщащэм», - дыкъыщоджэ Аринэ 
хуэгъэза фIыщIэ псалъэхэм Нал-
шык къалэ клиникэ сымаджэщ 
№1-м Инстаграмым щиIэ на-
пэкIуэцIым. Зэрыт лъагъущи, доху-
тыр ныбжьыщIэм и щIэдзапIэр 
дахэщ, фIым ухуэзыгъаплъэщ.

Сабий  хъуэпсапIэ

Лэскэн щIыналъэм хыхьэ Урыху 
къуажэм дэт курыт еджапIэ №1-р 
дыщэ медалкIэ къиухащ Аринэ. 
Еджэным фIыуэ хэзэгъа пщащэм 
сыт хуэдэ Iуэхугъуэми и зэфIэкI 

къыщигъэлъагъуэрт, республикэ, 
хэгъэгу зэпеуэ зэ хуэмыдэхэм я 
 утыку итащ, и къэухьым щыхьэт 
те хъуэ фIыщIэ, щытхъу тхылъхэр 
мы мащIэу къыхуагъэфэщащ. 
ЕджапIэ нэу жьым ар щIэтIысхьащ 
КъБКъУ-м и медицинэ факульте-
тым.

- Дохутыр сыхъуныр сызэры-
цIыкIурэ си хъуэпсапIэт, нэгъуэщI 
IэщIагъэ сыпэрытынкIэ хъунуи 
зэи сигу къэкIакъым, - жеIэ пща-
щэм. - Дыдейхэм зэрыжаIэжым-
кIэ, илъэсищ сыщыхъуам дохутыр 
къызэрысхэкIынур къагурыIуат. 
Гуащэ хьэпшыпкIэ сыджэгуми, 
сабийхэм сахэтми, сытым дежи 
зыгуэрым «сеIэзэну», «згъэхъу-
жы ну» иужь ситт. Апхуэдэу 
 унагъуэм щIэсхэми я «дохуты-
рыр» сэрат. Сэ сыкъызыхуигъэ-
щIауэ къэс лъытэр а IэщIагъэра-
ти, си хъуэ псапIэр Тхьэм къысхузэ-
пищащ. 

Япэ лъэбакъуэхэр

Лэжьыгъэм зи нэ къыхуикI 
хъыджэбзым 4-нэ курсым щIэсу 
Республикэ сабий клиникэ сыма-
джэщым реанимацэмкIэ и къуда-
мэм медсестрауэ лэжьэн щы-
щIидзащ. ИлъэситIкIэ абы щыIа-
уэ, Налшык къалэ дэт Поликлини-
кэ нэхъыщхьэм и ковид центрым 
уващ, иужькIэ и лэжьыгъэм щы-
пищащ госпиталым.

- Сабий реанимацэм ущылэ-
жьэ ныр зэрыхьэлъэр гурыIуэ-
гъуэщ: абы и узыр уи псэм 
зэрыдэбгъахуэм нэмыщIкIэ, адэ-
анэм я гузэвэгъуэри ядыбогуэш, - 

къыпещэ ЛIыхъугум. - Къищы-
нэмыщIауэ, жэщым сылажьэрти, 
махуэм еджапIэм сыкIуэрт. Ипэ-
хэм нэхъ къыстехьэлъащ, ауэ сыт 
хуэдизу гугъу семыхьми, кIуэ 
пэтыхукIэ къызгурыIуэрт сызы-
пэрыт Iуэхур сигу зэрырихьыр, 
абы сызэрыдихьэхыр. Сабийр гу-
фIэу, адэ-анэм дэрэжэгъуэ яIэу 
уащыIуплъэкIэ, узэрешар зэуэ 
пщогъупщэжри, уи лэжьыгъэм и 
IэфIыр зыхыбощIэ. Сымаджэхэм 
е абыхэм я Iыхьлыхэм къаб-
гъэдэкI «Тхьэр арэзы къыпхухъу!» 
псалъэхэм дохутырым и гуащIэр 
къызэщIегъэрыуэж. Лэжьыгъэм 
хэсча япэ лъэбакъуэхэр хьэлъэу 
щытами, къыхэсха IэщIагъэмкIэ 
сызэрыщымыуар, абы сы-
къызэрыхуигъэщIар а лъэхъэнэм 
къызгурыIуакIэт.

Аринэ госпиталым къызэры-
IукIыжрэ куэд щIакъым. И еджэ-
ным адэкIэ зэрыпищэжын хуейр 
фIыуэ къызыгурыIуэ хъыджэб-
зыр КъБКъУ-м и ординатурэм 
щIэтIысхьэжащ. Лэжьыгъэри 
еджэнри зэгъусэу пхузэдэхьмэ, 
Iуэхум и пIалъэр нэхъ псынщIэу 
къапщIэу, IэщIагъэми нэхъ тын-
шу ухэзагъэу къелъытэ пщащэм.

- Медицинэм и дэтхэнэ унэтIы-
ныгъэри гъэщIэгъуэнщ, языхэз-
ми уи къэухьым зезыгъэужь куэ-
ди къыхэпхыфынущ, щIэ гуэри 
хэплъхьэфынущ, - къыхегъэщ 
 дохутыр ныбжьыщIэм. - Респуб-
ликэ сабий клиникэ сымаджэщым 
реанимацэмкIэ и къудамэм сы-
щы щыIэм онкологие, неврологие 
унэ тIыныгъэхэр нэхъ сигу къы ды-
хьэу, а тIум зытезгъэщIэнур къыс-
хуэмыщIэурэ екIуэкIащ. Иужьым, 
неврологием нэхъ сыдихьэхыжри, 
абы сыкъытеувыIащ.

IэщIагъэм  уехъулIэну 
ухуеймэ

Сэ сызэреплъымкIэ, дохутыр 
лэжьыгъэр адрей псом хуэдэж-
къым. ЦIыху гъащIэмрэ узынша-
гъэмрэ я хъумакIуэхэр нэгъуэщI 
IэщIагъэхэм пэрытхэм куэдкIэ 
ефIэкIын хуейщ. Дохутырыр щы-
уэну, дзыхэну хуиткъым, IэнатIэм 
къыпигъаплъэ щытыкIэ къызэ-
рымыкIуэхэм псынщIэу и хэкIы-

пIэр къилъагъуфу щытыпхъэщ. 
Абы къыхэкIыуи фIыуэ егупсысын 
хуейщ IэщIагъэр къыщыхахкIэ.

- Егъэлеяуэ жэуаплыныгъэш-
хуэщ дохутыр IэщIагъэр. Уи зы 
щыуагъэ цIыкIур къэгъэнауэ, пса-
лъэ закъуэми сымаджэм и гъа-
щIэр къызэригъэдзэкIыфынущ, - 
жеIэ ЛIыхъугум. - Аращи, IэщIа-
гъэмкIэ щIэныгъэ зэрыбб-
гъэдэлъыпхъэр гурыIуэгъуэщ, 
ауэ абы и закъуэкIэ куэд 
щыпхузэфIэкIынукъым ди Iэна-
тIэм. Дохутырым дежкIэ цIыху-
гъэмрэ гущIэгъумрэ узыфIэмы-
кIыфын хьэлщ, сымаджэр зэ-
хэпщIыкIыфыным мыхьэнэшхуэ 
иIэщ. Псом япэрауэ, абы и псэм 
телъ гузэвэгъуэр псалъэкIэ щхьэ-
щыпхыфын хуейщ. ИужькIэщ уи 
щIэныгъэмрэ Iэзэгъуэмрэ щхьэ-
пагъ нэхъ щаIэнур. Дохутыр 
IэщIагъэм укъыхуигъэщIауэ щы-
тын хуейщ абы и гугъуехь псори уи 
фэм дэхуэн папщIэ. Умыжейуэ 
жэщ-махуэр щыбгъакIуи, уи шхэ-
гъуэр щыблэбгъэкIи Iэджэрэ 
къыпхуохуэ, жыпIэнурамэ, уи 
щхьэ Iуэхум ущыхунэмысыжыр 
нэ хъыбэщ. А псом къищынэ мы-
щIауэ, уи щIэныгъэм сытым дежи 
хэбгъэхъуэн хуейщ - нобэ меди-
цинэм зыужьыныгъэш хуэ хэр що-
кIуэкI. IэщIагъэм уехъу лIэну 
ухуей мэ, IэнатIэм щIэуэ къыхыхьэ 
псоми зыщыбгъэгъуэзапхъэщ. 
Си щхьэкIэ сыкъапщтэмэ, меди-
цинэ тхылъхэр, журналхэр щIы-
зоджыкI, конференц хэм сы хэтщ, 
интернетми куэд къыщызо щIэ.

Дунейм  и  плъыфэм 
зехъуэж

Пандемием дохутырхэр гъэунэ-
хуныгъэшхуэм пэригъэуващ. Я 
щхьэр лъагэуи къыхэкIащ абы. 
Гиппократ и тхьэрыIуэр ягъэпэжу 
пэщIэуващ зыщымыгъуазэ узы-
фэ шынагъуэм. Я пси еблэжа-
къым - абыхэм ящыщ куэдым я 
 гъащIэр ихьащ а уз Iейм. Къыпи-
кIуэтакъым гугъуехьым Арини, 
пэмы лъэщынкIэ зы мэскъалкIи 
шэч зыхуимыщIыжу яхыхьащ ко-
ронавирусым бэнэныгъэ дезы-
гъэ кIуэкI дохутырхэм.

- СызыIухьэ «мафIэр» зыхуэдэр 

къызгурыIуэрт. Ауэ цIыхум сэбэп 
сызэрыхуэхъуфынур сщIэуэ сы-
къикIуэтынутэкъым, - игу къе-
гъэкIыж госпиталым щигъэкIуа 
махуэхэр Аринэ. - Пэжщ, пцIы 
супсынкъым, япэхэм шынэ гуэр-
хэр сигу къыщихьа къэхъуащ, ауэ 
ар псынщIэу текIуэтри, си пщэ -
рылъыр зэрызгъэзэщIэным си 
гупсысэ псори етауэ сылэжьащ. 
СыкъызыхэкIа, сымаджэщым и 
щIыбкIэ щекIуэкI гъащIэмрэ сы-
къызыхэхуамрэ зэбгъапщэкIи 
мыхьэнэ иIэтэкъым, апхуэдизкIэ 
зэпэжыжьэти. Тыншу къыпхуэIуэ-
тэнукъым госпиталхэм щекIуэ-
кIыр. Зи псэр гузэвэгъуэм иубы-
да, къеIэзэ  доху тырхэми я нэгум 
гугъэ иралъэгъуэну (емынэ 
узыфэм ущы зы хъумэ я зыхуэпэ-
кIэм и ягъэкIэ) Iэмал зимыIэ сы-
маджэхэм я щы тыкIэр узыгъэгу-
жьейт. Сыхьэти 8-кIэ дылажьэрт, 
адэкIэ щыгъын гугъусыгъур щыт-
хыжу зыдгъэкъэбзэжыным иджы-
ри сыхьэтитI текIуадэрт. Дохутыр-
хэм тхьэусыхафэ зыгъэш къа-
хэкIакъым, я IэщIагъэм къахуи-
гъэув къалэнхэр зыхуэдэр нэсу 
къагурыIуэжырти. Ди щхьэ нэхъа-
пэщ жаIэркъым, яхузэфIэкIыр 
сымаджэхэм хуа щIэу мэлажьэ. 

Узыфэ шынагъуэм гъащIэм 
 хузиIэ еплъыкIэм зригъэхъуэ-
жащ. Сэ къызгурыIуащ дэтхэнэ 
дакъикъэри зэрылъапIэр. Узыр 
къемыжьэ щIыкIэ щыIа си ду-
неймрэ иджыреймрэ зэрыслъа-
гъур зэхуэдэкъым, абы и 
плъыфэхэм зызэрадзэкIащ. Нобэ 
гъащIэм нэхъ нэ жанкIэ сыхэ-
плъэу пIэрэ жызоIэ, куэдым гу 
лъыстэну, нэхъыбэм сыхунэсыну 
сыхущIокъу.

Гупсэхугъуэ

И IэщIагъэмкIэ бгъэдэлъ щIэ-
ныгъэм, зэфIэкIым адэкIи зэры-
хигъэхъуэнырщ иджыпстукIэ ЛIы-
хъугум и гъащIэм увыпIэ нэ-
хъыщхьэ щызыубыдыр. 

- Зыгъэпсэхугъуэ зэманыр хуаб-
жьу къызомэщIэкI, - жеIэ Аринэ. - 
Сыхьэт бжыгъэ гуэр къысхудэ-
гъахуэмэ, спортым хухызох. 
Гупсэхугъуэ схуохъу усэ тхыным 
сызэрыдихьэхыр. Пэжыр жысIэн-
щи, си зэманым и нэхъыбэр 
 зытекIуадэр гукIи псэкIи сфIэфI 
Iуэхущи, къыстехьэлъащэр- 
къым.

ЩХЬЭЩЭМЫЩI  Изэ.

ФIым  ухуэзыгъаплъэ  щIэдзапIэ

- Сыт хуэдэ лэжьыгъэ лабо-
раторэм щевгъэкIуэкIыр?

- Сэ си къалэн нэхъыщхьэр 
 лабораторэ къэхутэныгъэхэр 
фIагъ иIэу икIи и чэзум къызэ-
гъэпэщынырщ. Апхуэдэу си 
пщэрылъхэм хохьэ лэжьыгъэр 
зэпэщу зэтеублауэ егъэкIуэ-
кIыныр. Лабораторэ къэхутэны-
гъэхэм кърикIуахэр пIалъэшхуэ 
къыхэмыкIыу яIэрыдгъэхьэжын 
папщIэ жэщ-махуэ димыIэу он-
лайн мардэм дытету долажьэ. 
Пандемиер къызэрежьэрэ 
 доху тырхэм, лабораторэм и лэ-
жьакIуэхэм я къалэнми яхь жэ-
уаплыныгъэми хэпщIыкIыу къы-
хэхъуащ. Гугъуехьым къимы-
гъэдзыхэу дэтхэнэри я IэнатIэм 
пэрытщ. Абыхэм я Iэзагъэр, 
сытым дежи лэжьыгъэм къыпи-
мыкIуэту зэрыщытыр умыгъэ-
щIэ гъуэн пхузэфIэкIыркъым, 
жыпIэнурамэ, щапхъэ зытрах 
гупщ.

- Мадинэ, махуэм къриу-
быдэу анализ дапщэ фхуэ-
гъэхьэзыррэ?

- Лабораторэ къэхутэныгъэу 
мини 5-м нэблагъэ идогъэкIуэкI. 
Абы щыгъуэми зыгъэпсэхугъуэ 
махуэ димыIэу, зэблэкIыгъуитIу 
цIыхухэр мэлажьэ.

- Апхуэдиз зэманкIэ щытыкIэ 
хьэлъэм уиту улэжьэныр, да-
уи, тыншкъым. Сыт къару 
къывэзытыр?

- COVID-19 узыфэ шынагъуэм 
пэщIэт дохутырхэмрэ клинико-
диагностикэ лабораторэм и 
лэжьакIуэхэмрэ зэпыщIэныгъэ 
быдэ зэхуаIэщ. Иужьрейхэм я 
къэхутэныгъэхэрщ сымаджэ-
хэм еIэзэхэм нэхъыбэу тегъэ-
щIапIэ ящIыр. Абы къыхэкIыуи 
ди лэжьыгъэм и фIагъымрэ ар 
псынщIэу зэрыдгъэзащIэмрэ 
куэдкIэ елъытащ узыр зыпкъ-
рытым и узыншагъэр зэрызэте-
увэжыну щIыкIэр. Аращи, ди 

лэжьыгъэм и мыхьэнэр нэгъэ-
сауэ зэрызыхэтщIэрагъэнщ 
къа ру къыдэзытыр.

- Пандемием и лъэхъэнэм уи 
Iуэхур нэхъ гугъу сытым къып-
щищIрэ?

- Пэжыр жысIэнщи, дыкъы-
зэтеувыIэу дыкъызэрыхута щы-
тыкIэм дегупсысыну апхуэдэ зэ-
ман диIэкъым, лэжьыгъэм ды-
къыдэхуэркъыми. Ауэ, узым 
дыщызыхъумэ щыгъыныр щыт-
хыжауэ ди унэ дыщекIуэлIэжкIэ, 
дэтхэнэми зыхыдощIэ ди бла-
гъэIыхьлыхэм я гъащIэм дызэ-
рытегузэвыхьыр.

- Мадинэ, лэжьыгъэм узэры-
ри гъэшым, ар къызэрыптехьэ-
лъэм къыхэкIыу губжьыр 
къыщыптекIуэ къыпхуихуа?

- Узыфэ куэд зылъэгъуа ме-
дицинэм и лэжьакIуэхэми пIей-
теиныгъэ гуэр къытхилъхьащ 
вирусыщIэм. Шэч хэмылъуи, 
мызэ-мытIэу тэмакъкIэщI сы-
къыщыхъуаи къыхэхуащ. Ауэ 
сахуэарэзыщ апхуэдэхэм деж 
гушхуэныгъэ къысхэзылъхьэжа, 
япэкIэ сызэрыкIуэтэн къару 
къызэзыта къыздэлажьэ гупым. 
Си лэжьэгъу къудей мыхъуу, 
ныбжьэгъуу къэслъытэ куэд 
яхэтщ абыхэм. ЩытыкIэ хьэлъэ 
сыкъыщихутэ сыт хуэдэ зэман-
ми ахэр си щIыбагъ къызэ-
рыдэтыр зыхызагъащIэ. Зыкъы-
загъэщIэжырт госпиталым и 
щIыналъэ «плъыжьым» щыла-
жьэ дохутырхэми. Сэ къыз-
гурыIуэжырт ахэр сэр нэхърэ 
куэдкIэ нэхъ гугъу зэрехьыр, 
апхуэдэуи и чэзум тэмэму ед-
гъэкIуэкIа лабораторэ къэхутэ-
ныгъэр сымаджэм зэреIэзэну 
щIыкIэр убзыхунымкIэ Iэмал за-
къуэу щытынкIэ зэрыхъунуми 
гугъуе хьыр сщигъэгъупщэжырт. 

- Сымаджэщым хэту лэжьа 
госпиталитIыр зэхуащIыжри, 
къудамэ щхьэхуэхэм я лэжьы-

Гугъуехьым
къигъэдзыхэркъым

Иужьрей илъэсым жыла-
гъуэм медицинэ лэжьа-
кIуэхэм хуаIэ щытыкIэм 
икъукIэ зихъуэжащ. Панде-
мием дуней псом ягу къи-
гъэкIыжащ дохутыр IэщIа-
гъэм мыхьэнэшхуэ зэ-
риIэр. Я щхьэ щы мыс хьы-
жу икIи узым пимыкIуэту 
коронавирус шынагъуэм 
бэнэныгъэ гуащIэ дра-
гъэкIуэкI абыхэм. 

IЭНАТIЭ гугъум пэрытхэм 
ящыщщ Налшык къалэ и 

поликлиникэ №3-м и тера-
певт Хьэмту ФатIимэ. Зы-
пэрыт Iуэхум хъарзынэу 
 ехъулIэ дохутыру зэрыщы-
тым щыхьэт тохъуэ ар зыкIэ-
лъыплъ сымаджэхэр къызэ-
рыхуэарэзыр. Хьэмтур зэ-
рыхузэфIэкIкIэ и нэIэ щIэт-
хэм дэIэпыкъуэгъу зэ ра  хуэ -
хъуным хущIэкъуу, узыфэ 
зэрыцIалэ шына гъуэм зэры-
щихъумэным и къарур етауэ 
мэлажьэ.

Зыпэрыт IэнатIэм хуиIэ 
 лъагъуныгъэрщ ФатIимэ 
лэжьыгъэм зыщыIууэ гугъу-
ехьхэм зэрапэлъэщын гуа-
щIэр къызыхихыр. Дохутыр 
IэщIагъэм зэрысабийрэ щIэ-
хъуэпсахэм ящыщщ а пща-
щэри. ХъуэпсапIэр на хуапIэ 
зэрыхъурэ зыпэрыт Iуэхум-
кIэ  щыщIегъуэжа къэгъэна-
уэ, шэч къы щытри хьэ къэ-
хъуакъым. IэщIагъэмкIэ 
зри гъэгъуэта щIэныгъэр 
Хьэмтум Къэбэрдей-Балъ-
къэр къэрал университетым 
и медицинэ факультетым 
къы щIихащ.

- Узыфэр къыщежьа япэ 
лъэхъэнэхэм ар зыпкърыт 
сымаджэм дызэреIэзэну 
щIыкIэм дыщыгъуазэтэ-
къым, - жеIэ ФатIимэ. - Ви-
русыр зыхуэ дэр, абы и зэ-
хэлъыкIэр зэрамыщIэм къы-
хэкIыу медицинэм и лэжьа-
кIуэхэр гугъуехь куэдым зэуэ 
Iууащ. Узыр къызыхэкIыр, ар 
зэре кIуэ кIыр, абы и Iэзэ-
гъуэр убзыхуныр - ахэр псо-
ри дохутырхэр япэу зри-
хьэлIэ Iуэхугъуэт. Дэтхэнэ 
сымаджэми ар зэрыпкъ-
рыкIыр зэщхьтэкъыми, ипэ-
кIэ уплъэу зыри пхужыIэ-
нутэкъым. Иджыпсту куэд-
кIэ нэхъ тынш хъуащ. Ви-
русым  теухуауэ ирагъэ  кIуэ-
кIа къэху тэныгъэхэм япкъ 
иткIэ, сымаджэм гулъытэ 
нэхъ щыхуэтщIыпхъэри 
щытыкIэ щхьэхуэхэм я 
хэкIыпIэхэри къыдгу рыIуэу, 
Iуэхум нэхъ тегуш хуауэ дыб-
гъэдыхьэ хъуащ. Си гуапэ 
зэрыхъущи, коронавирус 
узыфэр зиIа си сымаджэхэр 
псори къызэфIэу вэжащ. 
Псом хуэмыдэу абыхэм 
ящыщ зым хуабжьу сро-
гушхуэ. Илъэс 90-м щIигъуа 

дадэм узыр къыпкъ рыхьэри, 
и Iэпкълъэпкъым нэхъ 
тIасхъапIэу иIэ и тхьэм-
былым хыхьащ икIи хьэлъэу 
игъэ сымэджащ. Сыма-
джэщми щIэлъащ, иужькIэ 
амбулаторэ кIэлъыплъыны-
гъи тхьэмахуэ зыбжанэкIэ 
игъуэтащ. Дадэм и къарур 
пэлъэщащ узым икIи 
къызэфIэувэжащ. Къат куэ-
ду зэтет унэхэм я зы 
щIыхьэпIэм и деж щыт те-
тIысхьэпIэм тесу щIэх-
щIэхыурэ щыслъагъукIэ со-
гуфIэ, езыми гуапэу сэлам 
къызех. Ар узым къызэ ры-
IэщIэкIыфам сэри си фIы-
гъэ гуэр хэлъу къызолъы-
тэжри, си IэщIагъэм сро-
гушхуэ.

Узыфэм зэрызыщыпхъу-
мэнум теухуауэ ФатIимэ и 
чэнджэщхэри ар къызэре-
жьэрэ дыкъызыхураджэ-
хэрщ: щIэх-щIэхыурэ фи 
Iэхэр сабынкIэ фтхьэщI, фи 
нэкIум фызэремыIусэ жы-
ным фыхущIэкъу, цIыху 
куэдым фахэмыхьэ, меди-
цинэ нэкIуIупхъуэр зыIуфлъ-
хьэ. Хьэмтум цIыхухэр 
къыхуреджэ я гуащIэ зэра-
хъумэжынум гулъытэ нэхъ 
хуащIыну, псори зэрыщы-
гъуазэщи, тIасхъапIэ гуэр 
зиIэ Iэпкълъэпкъыр псын-
щIэу къарууншэ мэхъу икIи 
апхуэдэм сыт хуэдэ узыфэри 
тыншу къеубыд.

- СызыкIэлъыплъ сыма-
джэхэм ящыщ куэдым гу-
къыдэж ящIащ COVID-19-м 
зэрыпэщIэт мастэр зыхра-
гъэлъхьэну, - жеIэ доху-
тырым. - Хущхъуэр зра-
хьэлIахэми къатемыхьэлъа-
щэу йокIуэкI, къызэрыгуэкI 
пыхусыхум и вакцинэр 
 Iэпкълъэпкъым зэрыхэза-
гъэм хуэдэу - я темпера-
турэр мащIэу дригъэкIуей 
мыхъумэ, нэгъуэщIкIэ закъ-
ригъэщIакъым. 

ТХЬЭХУЩЫНЭ  Ланэ.

Хьэмту  Мадинэ
и  зэфIэкI

2019 гъэм и дыгъэгъазэ мазэм Китайм и Ухань къалэм къы-
щежьа коронавирус узыфэ шынагъуэм илъэсым щIигъуауэ ду-
ней псор пэщIэтщ. Мы зэманым ирихьэлIэу ар япкърыту Уры-
сейм къыщахутащ цIыху мелуани 4-м щIигъу, абыхэм ящыщу 
мин 87-м нэблагъэр лIащ.

Шэч хэмылъу, узыфэм драгъэкIуэкI бэнэныгъэм хэлъхьэны-
гъэшхуэ хуэзыщIар дохутырхэрщ. Сымаджэр кърагъэлкIэрэ 
езыхэр я гъащIэм щымысхьу къалэн гугъум пэрытщ ахэр. Нарт-
къалэ дэт, ЩIыналъэхэм зэдай, узыфэ зэмылIэужьыгъуэхэр 
зыпкърытхэм щеIэзэ сымаджэщым хэту госпиталищ, гъуэ-
лъыпIэ 300-м щIигъу щIэту, къызэIуахауэ щытащ. Эпидемие 
щытыкIэр нэхъыфI зэрыхъуам къыхэкIыу тIур зэхуащIыжащ. 
Дохутырхэм я деж къыщыщIэдзауэ санитархэм деж щиухыжу 
лэжьыгъэм щыпэрыту щхьэж и IэнатIэр зэрырихьэкIыр 
нэрылъа гъущ. Ауэ щыIэщ абыхэм я щIыбагъ къыдэту жэщ- 
махуэ ямыIэу зи къалэныр езыхьэкIахэри. Узыфэр къэху-
тэнымрэ ар зэуэлIам узэреIэзэну щIыкIэр тэмэму убзыхунымрэ 
зэлъытыжар а лэжьакIуэхэрщ. Нобэ ди псэлъэгъущ ЩIына-
лъэхэм зэдай, узыфэ зэмылIэужьыгъуэхэр зыпкърытхэм 
щеIэзэ сымаджэщым и клинико-диагностикэ лабораторэм и 
унафэщI Алъхъэс Мадинэ.

гъэм щIадзэжащ. Иджы ко-
видыр зыпкърытхэм я мыза-
къуэу, нэгъуэщI узыфэхэри 
зиIэ сымаджэхэм я анализхэ-
ми фи лабораторэр йолэжь. 
Абы фи Iуэхухэр нэхъ гугъу 
ищIауэ, къалэным къыхигъэ-
хъуауэ къэплъытэрэ?

- Коронавирусым тщигъэ-
гъупщэ хъунукъым медицинэ 
дэIэпыкъуныгъэ хуэныкъуэ нэ-
гъуэщI сымаджэхэри зэры-
щыIэр. КъызэIуахыжа къуда-
мэхэми Аруан, Лэскэн районхэм 
щыIэ амбулаторэ-поликлиникэ 
IэнатIэхэми дапыщIауэ дола-
жьэ. Къапщтэмэ, пандемием 
лабораторэм и ухуэкIэм 
з эхъуэкIыныгъэ хъарзынэхэр 
хилъхьащ. Апхуэдэу нэгъабэ 
 едгъэкIуэкIа къэхутэныгъэхэм 
пIэщIэгъуэкIэ щIэуэ зыкъом 
къыхыхьащ. Ар ди лабораторэм 
и дежкIэ зыужьыныгъэшхуэщ, 
сыт щхьэкIэ жыпIэмэ, дохутыр-
хэм сымаджэхэм ятеухуауэ 
 къащтэ зэрагъэхъуж Iэмалхэм я 
процент 70-р тещIыхьащ дэ ед-
гъэкIуэкI къэхутэныгъэхэм.

- Мадинэ, уи унагъуэмрэ 
жэщ-махуэ зимыIэ уи лэжьы-
гъэмрэ дауэ зэхуэхъурэ?

- Шэч хэмылъу, ди унагъуэ 
 гъащIэми коронавирусым ижь 
къыщIихуащ. Сэ сыкъыщы-
хъуар дохутыр унагъуэщ: си 
анэм и гъащIэр хуигъэпсащ ме-
дицинэм, си дэлъхури си щхьэ-
гъусэри а IэнатIэм пэрытщ. Абы 
къыхэкIыу гугъуехь гуэрхэр 
щыIэми, дызэдэIэпыкъужурэ 
щытыкIэм дыкъокI. Зым и Iуэхур 
зыIутыр адрейм фIы дыдэу 
къыдгуроIуэ. Си щхьэгъусэр 
илъэс ныкъуэкIэ республикэм и 
госпиталхэм я щIыналъэ «плъы-
жьым» щылэжьащ. Благъэ-
Iыхьлыхэм зыкъызэрысщIагъа-
къуэр сытым дежи зыхызощIэ, 
къыщыхъу щыIэт си унагъуэ 
 къалэнхэр абыхэм я пщэ къы-
щыдэхуэ. 

- Догугъэ зэман гъунэгъум 
узыр тщхьэщыкIыу зэпIэ-
зэрыт псэукIэм дытехьэжыну, 
нэкIуIулъхьэхэри госпиталхэ-
ри ди гъащIэм хэмытыжу. 
Жылагъуэм я узыншагъэр 
хъу мэнымкIэ дохутырхэм лэ-
жьы гъэшхуэ зэрызэфIэвгъэ-
кIым папщIэ фIыщIэ фхудощI.

Епсэлъар
ДУДЕЙ  Заремэщ.

КОРОНЭ

Уэ коронэ-коронэу,
Уэ коронэ мыгъуэ.
Гъуэгу мыгъуэр зи гъуэгуанэу,
Зи гъуэгуанэр хьэдрыхэ.
ГущIэгъуншэу псэр хэзыхыу,
Псэ хэхынкIэ зызымыгъэнщI.
ЦIыхуу щыIэр зыгъэшынэ,
УэтщIэнур къытхуэмыщIэ.
ЩIым утетми, удмылъагъу,
Уафэм уитми, дымыщIэ.
Дэнэ мыгъуэм укъиукI,
Щхьэ мыгъуэ укъытхуэукIуэт.
КъакIуэ жытIэу, дыномыджа,
КIуэж жытIэкIэ, утхуэмыкIуэж.
Хабзэ лъэпкъи зыхэмылъ,
Нэхъыжь-нэхъыщIэ зымыщIэ.
Мыхьэмышх зимыIэу,

Япэ къихуэм едзакъэ.
Щэхурыпхъуэу хьэ дзэкъэкIэ,
Зи дзэкъэкIэр псэхэх.
Дыгъужь хабзэу, зиудыгъуауэ,
Дунеишхуэр къэзыущыхь.
Игъуэмыхъур зыхуэкIуэн,
Егъурэгъузыр зытехуэн,
Гъуэпсыр къыIурыжу,
ПIэтIауэу къытехуэн.
Уэ пшхыни дэ димыIэ,
МэжэщIалIэм илIыкIын.
Iэбжэ-набжэр дгъэбыдэри,
Ди бжэр быдэу едгулIащ.
Зэпытрэ зэкIэсу
УкъыздикIам удохуж.
Гъуэгу мыгъуэм утиувэ, КОРОНЭ.

КЪУЩХЬЭ Догъэн.
Истамбыл

Къущхьэ Догъэн щыпсэу Тыркум и мызакъуэу, ди республикэми фIыуэ 
къыщацIыху. Ар усакIуэщ, уэ рэдусщ, уэрэджыIакIуэщ. И уэрэдхэрщ ар 
адэжь Хэкум цIэрыIуэ зэрыщыхъуари - хэхэсхэм я гъащIэр махуэ къэс зи 
нэгу щIэкI, абыхэм я гуныкъуэгъуэхэр зи псэм пхыкI щIалэм лъэмыкIыу 
зритауэ жыпIэ хъунущ а Iуэхум. Ар хъарзынэу къызэрехъулIэм и щыхьэтщ 
цIыхубэм абы и уэрэдхэр гунэс зэращыхъуар. «Къэбэрдей-Балъкъэр Рес-
публикэм щэнхабзэмкIэ щIыхь зиIэ и лэжьакIуэ» цIэ лъапIэр абы щIы-
хуагъэфэщар ар цIыхубэм фIыуэ зэралъагъурщ, и творчествэр зэрафIэ-
лъапIэрщ. 

Дунейм иджыпсту зыщызыубгъуа коронавирусми блэкIыфакъым До-
гъэн и къалэмыпэр - абы хуабжьу  хуэхъущIэу усэ къытхуигъэхьащи, ар ты-
додзэ.

Пандемием и лъэхъэнэм 
 гугъуехь нэхъыбэ зи пщэ 
къыдэхуар медицинэм и 
лэжьакIуэхэрщ. Узыфэ шына-
гъуэм пэщIэувахэм яхэтащ 
Налшык къалэ дэт стоматоло-
гие поликлиникэ №1-м и до-
хутыр Яшинэ Эрикэ. Ар щы-
лэжьащ республикэм и Сабий 
клиникэ сымаджэщым узыфэ 
зэрыцIалэ шынагъуэм щеIэ-
зэу щыIэ госпиталым. 

БЗЫЛЪХУГЪЭР 1976 гъэм 
 жэпуэгъуэм и 16-м Налшык 

къалэ къыщалъхуащ. ЕджапIэ 
нэужьым медицинэ училищэм 
щIэтIысхьащ, ар къиухри мед-
сестрауэ лэжьэн щIидзащ. 
АдэкIи и зэфIэкIым хигъэхъуэ-
ну мурад ищIри, КъБКъУ-м и 
медицинэ факультетым щIэны-
гъэ нэхъыщхьэ щызригъэ-
гъуэтыжащ.

Эрикэ бзэ IэфI зыIурылъ, псэ 
къабзэ зиIэ дохутыр гумащIэщ, 
и нэгу зэIухам ущиплъэ къудей-
кIэ, къыпфIощI уз псори пщхьэ-
щыкIауэ. А бзылъхугъэм и 
зэфIэкIыр дэ иджыблагъэ гос-
питалым дыщыщIэлъам дгъэу-
нэхуащ. Ди нэкIэ дымылъэ-
гъуамэ, ди фIэщ хъунтэкъым а 
дохутырым лIыгъэу зэрихьар 
зыхуэдизыр. Щыгъын гугъусы-
гъум я лэжьыгъэр къызэрытри-
гъэхьэлъэми тэмакъкIэщI 
ищIа къым, жэщ-махуэ имыIэу, 
и къарум емыблэжу, дэтхэнэ 

ФIыщIэ

зыми ди гукъеуэм къедэIуэфу, 
бгъэдыхьэкIэ щхьэхуэ къытхуи-
гъуэтыфу къытхэтащ а цIыхубз 
гумащIэр. 

Яшинэ Эрикэ лъэпкъкIэ 
урысщ, ауэ дэ телъыджэ икIи 
гуапэ тщыхъуащ а бзылъхугъэр 
адыгэбзэкIэ зэрыпсалъэр, ап-
хуэдэуи адыгэ хабзэми зэры-
щыгъуазэр. 

Гуапэу ди гум къинащ Эрикэ 
дэтлъэгъуа гумащIагъэр, гу лъы -
тэр. Ди узыншагъэр зэре-
фIэкIуэжар куэдкIэ зи фIыщIэр 
аращи, дохъуэхъу ехъулIэныгъэ 
иIэу и IэнатIэр ирихьэкIыну.

Жантегуэлхэ Хьэсэнрэ 
Катярэ, Багъ Ирэ,

Тенджыз Ленэ сымэ.

Гузэвэгъуэ хэхуа цIыхур зэ-
хэзыщIыкIын, Iуэхур къыдэзы-
Iыгъын ирихьэлIэным мыхьэнэ-
шхуэ иIэщ. Псом хуэмыдэу 
узыншагъэм игъэдзыхэр IэщIа-
гъэлI нэсым и чэзум пэщIэхуэ-
ныр куэд и уасэщ. Абы и лъэны-
къуэкIэ дэ ди насып къикIащ. 
ЩытыкIэ гугъум дыкъыщиху-
там икъукIэ дэIэпыкъуэгъушхуэ 
къытхуэхъуащ республикэм и 
Сабий клиникэ сымаджэщым 
узыфэ зэрыцIалэ шынагъуэм 
щеIэзэу къыщызэIуаха госпи-
талым и лэжьакIуэхэр. Абыхэм 
дазэрыхуэарэзыр къызэрыд-
гъэлъэгъуэну псалъэхэр тхури-
къуркъым.

КОРОНАВИРУС узыфэ зэры-
цIа лэр иIэу госпиталым щIэ-

хуат ди анэр. Абы гугъу зы-
къыдригъэхьу къеIэзащ икIи и 
узыншагъэр зэтригъэувэжащ 
Емкъуж Мадинэ. Егъэлеяуэ къы-
хуэгумащIэу, набдзэгубдзаплъэу 
къыкIэлъыплъащ сымаджэщым 
щIэлъыхукIэ. Мадинэ зи лэжьы-
гъэр фIыуэ зылъагъу, зи IэщIа-
гъэм нэсу хэзыщIыкI дохутыр те-
лъыджэу зэрыщытыр дэ шэч 
къытедмыхьэу жытIэфынущ. До-
хутырым къуихьэлIэ хущхъуэм 
хуэдэуи мыхьэнэшхуэ иIэщ сы-
маджэм фIэщхъуныгъэ хилъ-
хьэжынми. Ар фIы дыдэу къы-
гурыIуэу, я гукъыдэжыр псалъэ 
дахэхэмкIэ къахуиIэтыжу яхэтщ 
абыхэм Мадинэ. Апхуэдэ си 

еплъыкIэр къыздаIыгъынущ а 
бзылъхугъэр зэIэза псоми. Абы 
хуэдэхэрщ щапхъэ зытрахыр. И 
лэжьыгъэм и хъер илъагъуу, 
зэфIэкI лъагэхэр иIэу, и пщIэмрэ 
нэмысымрэ хэхъуэу, дуней дахэм 
гу щихуэу псэуну дохъуэхъу. 

Апхуэдэу фIыщIэ яхуэтщIыну 
дыхуейт госпиталым и ещанэ 
 къатым щылажьэ псоми. Ди 
анэм зэрыжиIэжымкIэ, ахэр зы-
пэрыт IэнатIэм щахь жэуаплыны-
гъэр нэсу къызыгурыIуэ гуп зэ-
къуэтщ, я псалъэ гуапэмрэ 
 гушыIэ дахэмкIэ гъащIэм гугъэ 
хууиIэу ухурагъэплъэкIыжу.

Гужьеигъуэ дыщихуам дэIэпы-
къуэгъу къытхуэхъуа псоми ягу 
щIэныкъуэн ямылъагъуу, езыхэр 
зи плъыр узыншагъэм щымы-
щIэу, гуфIэгъуэрэ дэрэжэгъуэрэ 
яIэу Тхьэм игъэпсэу.

Сэбаншыхэ я унагъуэр.

ЛIыхъугу  Аринэ

Алъхъэс  Мадинэ

Яшинэ  Эрикэ

Емкъуж  Мадинэ



ЩIЫШЫЛЭ

МАЗАЕ
Февраль

Бл.

МЭЛЫЖЬЫХЬ
Апрель

Март

Щб.

МЭКЪУАУЭГЪУЭ
Июнь

Бл.

Щб.

НАКЪЫГЪЭ
Май

Бл.

Гъу.

Бр.

Мху.

Мр.

Щб.

Тхь.

1

БАДЗЭУЭГЪУЭ
Июль

Бл.

Гъу.

Бр.

Мху.

Мр.

Щб.

Тхь.

ЖЭПУЭГЪУЭ
Октябрь

2

ЩЭКIУЭГЪУЭ

ХЬЭФIЫЦIЭ Мухьэмэд

Iэрыпщэ Мадинэ - 
Шэджэм район сыма-

Уезгъэщхьынут дзэл жыг гуакIуэу
Iуфэм Iуту зыкъизыхым,
Зи къудамэхэр гъэщхъауэ
псым и макъыр зэхэзыхым.

Уезгъэщхьынут щиху жыгыщIэу хъугъэпс
лъэщыр зи пкъым щIэтIым,
ЩхьэкIэр ещIэу, нэр зэрихьэу,
уэгум хуеIэу зызыIэтым.

Уезгъэщхьынут, уи зекIуэкIэр
сэ щыслъагъукIэ, сфIэфIу, пщащэ,
Зи бгы псыгъуэр зезыгъакIуэ
уардэу лилие дахащэм.

Уезгъэщхьынут уэ индусхэм
я къэфакIуэ Iэзэ дыдэм,
Къафэу щIидзэмэ, гурыщIэр вагъуэ
пщагъэкIэ зылъытэм.

Уезгъэщхьынут... Сыт уезгъэщхькIэ,
нэрылъагъур сэ жызмыIэу:
ЦIыхубзым уэрщ яхэтыр
зыхуэбгъадэ хъун щымыIэу.

ЗэзыдзэкIар
КЪАГЪЫРМЭС Борисщ.

Шэрджэс
пщащэм

БАЛЬМОНТ Константин

Иорданием и
пащтыхь гуащэ

Борэн Алия (ХХ лI.)

Астрахъан хъаным 
и щхьэгъусэ Идар 

Алътыншаш (ХVI лI.)

Сулеймэн I тырку  сулъ-
тIаным и япэ щхьэгъусэ 

Къанокъуэ Махьидевран 
(ХV-ХVI лIлI.)

Урыс пащтыхь гуащэ  
Идар Гуащэнэ (ХVI лI.)

Мысыр пащтыхь гуащэ
Наурзокъуэ Фаридэ 

(ХХ лI.)

Нэгъуей хъаным и щхьэ-
гъусэ Идар Мэлхъурыб 

(ХVI лI.)

Куржыпщ гуащэ 
Тэтэрхъан Русудан 

(ХVII-ХVIII лIлI.)

Амщокъуэ ФатIимэ -
КъБР-м и Профсоюз
организацэхэм я зэгу-
хьэныгъэм и унафэщI

Лъхукъуэщауэ Мадинэ 
- КъБР-м щIыхь зиIэ и 

 дохутыр. Налшык къалэ

Франджым и ЛIыхъужь,
дохутыр Iэзэ Хьэгъундокъуэ

Елмэсхъан (ХХ лI.)

Къаскъул Аулият -  КъБР-м 
щIыхь зиIэ и  до ху тыр, Налшык 

дэт поликлиникэ  №1-м и
дохутыр нэхъыщхьэ

ЖьакIэмыхъу КIунэ - УФ-м 
щIыхь зиIэ и артисткэ, КъБР-м 

и Къэрал саугъэтыр зрата
Тырку киноактрисэ

телъыджэ Шорэ Туркъан

Шэрджэс Iэсият -  КъБР-мрэ 
КъШР-мрэ щIыхь зиIэ я 

артисткэ

Хьэкъул Розэ -
 КъБАССР-м щIыхь зиIэ
и артисткэ, балеринэ
цIэ  рыIуэ (1947 - 2010)

ХьэцIыкIу Мадинэ
модельер

Албот Алинэ - ЩIына-
лъэхэм зэдай, узыфэ 
зэмылIэужьыгъуэхэр 

зыпкърытхэм щеIэзэ сы-
маджэщым и дохутыр

Сэкумыщ (Хьэтыхъу) 
Залинэ - Тэрч район

сымаджэщым и дохутыр

Ахэмын Еленэ - 
волейболымкIэ Олимп 

чемпионкэ (1980)


